
Yfirlýsing höfundar 
 

Hér með lýsi ég því yfir að ritgerð þessi er byggð á mínum eigin athugunum, er samin 

af mér og að hún hefur hvorki að hluta né í heild verið lögð fram áður til hærri 

prófgráðu. 

Ágrip 
Markmið verkefnisins var að taka saman yfirlit um vöxt og stærð íslenska hestsins, byggt á 

íslenskum rannsóknum og nýlegum skrokkmálum og bera saman við rannsóknir á erlendum 

hestakynjum.  Skoðuð voru skrokkmál byggð á mælingum sýndra kynbótahrossa á tímabilinu 

1990 til 2009 (hæð, lengd, brjóstdýpt) og á mælingum folalda og tryppa á Hólum í Hjaltadal 

tímabilið 1996-2010 (hæð, lengd, brjóstdýpt, brjóstbreidd, breidd mjaðmahorna, breidd 

lærleggstoppa, brjóstummál, þungi).  Þessar mælingar voru bornar saman við eldri íslenskar 

rannsóknir um vöxt íslenska hrossastofnsins.  Samkvæmt mælingum fyrir sýnd hross á Íslandi 

eru hryssurnar marktækt lægri en hestarnir (p<0,01).  Bæði hryssur og hestar sem fædd eru á 

tímabilinu 2000-2004 eru marktækt hærri, lengri og með meiri brjóstdýpt en þau sem fædd 

eru á tímabilinu 1985-1989 (p<0,01).  Hryssurnar hafa hækkað á herðar úr 136,6 cm uppí 

139,8 cm en hestarnir úr 139,4 cm uppí 141,3 cm.  Hækkun á herðar er hlutfallslega meiri en 

aukin lengd og brjóstdýpt.  Breytingar á stærð og skrokkhlutföllum getur bæði verið vegna 

bættrar fóðrunar og vegna áhrifa í ræktun.  Mælingarnar fyrir Hólatryppin sýna að þau eru að 

vaxa mun hraðar en eldri íslenskar rannsóknir á vexti hafa sýnt.  Þrátt fyrir góðan vöxt kemur 

í ljós að það hægist á þyngingu yfir veturinn, ekki síst hjá tryppum á 2. og 3. vetri, en áhrif á 

hæðarvöxt voru minni.  Tækifærin til að auka vöxt enn frekar liggur því í heyfóðruninni yfir 

vetrartímann og gæðum haustbeitarinnar.  Fyrsta árið er beinvöxtur folaldanna hraðastur og 

mikilvægt að fóðrun folalda og mjólkandi hryssna sé sem best.   

 

Lykilorð: Vöxtur, þroski, vaxtarkúrfur, skrokkmælingar, þungi, hæð. 

Þakkir og tileinkun 
Nemendur Hólaskóla hafa mælt Hólatryppin undir stjórn Víkings Gunnarssonar og þannig 

hafa margir komið að söfnun upplýsinga og er hér með þakkað fyrir það verk.  Vonandi 

verður framhald á mælingum folalda og tryppa við Hólaskóla sem geta nýst öðrum 

nemendum síðar.  Tölvudeild Bændasamtaka Íslands var lipur í samskiptum og lét í té gögn úr 

Worldfeng til úrvinnslu.  Þá vil ég þakka Sigurlaugu Stefánsdóttur og Rósu Bjarnadóttur á 

bókasafni Hólaskóla fyrir ómetanlega aðstoð við ljósritun og öflun heimilda en slík þjónusta 

verður ómissandi hverjum þeim sem vinnur að ritgerð sem þessari.  Sveinn Ragnarsson var 

afar hjálplegur með upplýsingar og góð ráð þegar eftir því var leitað.  Síðast en ekki síst vil ég 

þakka sérstaklega leiðbeinanda mínum, Guðrúnu Jóhönnu Stefánsdóttur, fyrir góða 

undirstöðukennslu í vetur  sem undirbúning fyrir það verkefni sem hér um ræðir og fyrir 

ótrúlega margar góðar og lærdómsríkar ábendingar við vinnu þessa BS-verkefnis.  

1. Inngangur 
Vöxtur og stærð íslenska hestsins eru háð þeim erfðum sem hver einstaklingur fær frá sínum 

foreldrum en ekki síður fjölmörgum umhverfisþáttum sem snúa að fóðrun og umhirðu 

hrossanna og ráða miklu um hvort arfgerð einstaklingsins fær notið sín til fulls í vexti og 

fullorðinsstærð.  Mjög margar rannsóknir fjalla um vöxt og stærð hinna ýmsu hestakynja.  

Sumar þeirra eru einfaldlega að skoða og skrá venjulegan vöxt við hefðbundna fóðrun 

mismunandi hestakynja.  Aðrar rannsóknir draga fram einn eða fleiri fóðrunar- eða 

umhirðuþætti til að meta meðferðaráhrif einstakra þátta.  Markmið þessa verkefnis er að: 

 Gefa yfirlit um íslenskar rannsóknir á vexti og stærð íslenska hestsins 

 Gefa yfirlit um erlendar vaxtarmælingar á hrossum 

 Gera grein fyrir vaxtarlífeðlisfræði hesta 

 Gefa yfirlit yfir stærðarmál kynbótahrossa sem sýnd voru á tímabilinu 1990-2009 

 Meta vöxt og þroska Hólatryppanna frá 1996-2010 og bera saman við heimildir og 

töluleg gögn. 

1.1. Yfirlit yfir helstu hestakyn heimsins 

Til eru mjög mörg hestakyn í heiminum.  Stærð þeirra og byggingarlag er gjarnan nátengt 

hlutverki þeirra í þágu mannsins.  Fæst þessara kynja eru erfðafræðilega einstök.  Blöndun 

hrossakynja hefur orðið, fyrst í takt við búferlaflutninga mannsins og síðar með aukinni 

alþjóðavæðingu og tækni (Sponenberg, 2003).  Hestakynjum er skipt í nokkra flokka í ljósi 

notagildis þeirra.  Þessir flokkar eru þungir dráttarhestar, léttir dráttarhestar, þungir 

vagnhestar, reiðhestar, smáhestar og dverghestar (Sponenberg, 2003). 

 

Dráttarhestar hafa verið ræktaðir til landbúnaðarvinnu síðustu 500 árin.  Þungu dráttarkynin 

eru að mestu upprunnin í Belgíu.  Meðal hestakynja í þessum flokki eru Belgian Barbant í 

Belgíu og nágrenni, og Shire, Suffolk og Clydesdale í Bretlandi.  Léttari dráttarkyn rekja 

uppruna sinn til austurísku Alpanna eins og kynið Noriker, og til norræns uppruna eins og 

norðursænski dráttarhesturinn (Sponenberg, 2003). 

 

Þungir vagnhestar teljast vera varmblóðshestakyn (warmblood) og eru eins konar millistig 

dráttarhestanna (coldblood) og reiðhestanna (hotblood).  Þessi hestgerð hefur fjölþætt 

notagildi og getur gagnast sem vinnuhestur, fyrir vagn og til reiðar.  Í kjölfarið hafa þróast  

staðbundin kyn á borð við Trakehner, Oldenburg, Holstein, Hanoverian og Friesian 

(Sponenberg, 2003). 

 

Flest reiðhestakyn eiga uppruna sinn í eða hafa verið blönduð með spænska hestinum eða 

arabíska hestinum.  Í þessum hópi eru Andalusian, Lusitano, Lipizzaner, Crillo og Paso.  

Enski veðhlaupahesturinn, Thoroughbred, er blanda margra reiðhestakynja ræktaður til 

útreiða og kappreiða og notaður til ræktunar fleiri hestakynja.  Ameríski Quarter hesturinn er 

einn þeirra, notaður til kappreiða og útreiða (Sponenberg, 2003). 

 

Kyn sem eru undir 144 cm á herðar teljast vera smáhestakyn.   Í þessum flokki má nefna 

mongólska hestinn, Fjarðahestinn í Noregi, Hjaltlandshestinn og íslenska hestinn.  Minnstu 

hestarnir í þessum flokki eru stundum kallaðir dverghestar og þeirra þekktastur er ameríski 

Miniature hesturinn (Sponenberg, 2003).  

 

Það er því ljóst að breytileiki í stærð, gerð og notagildi hesta í heiminum er gríðarlegur.  Í 

töflu 1 má finna hæð og þyngd ýmissa þekktra hestakynja til frekari glöggvunar á hversu 

mikill þessi breytileiki er. 

 

Tafla 1.  Hæð á herðar (stangarmál) og þyngd nokkurra hestakynja í heiminum (Bongianni, 

1987). 

Hestgerð Hestakyn Hæð á herðar, cm Þyngd, kg 

Þungt dráttarkyn Barbant 160-170 800-1000 

Þungt dráttarkyn Shire 165-180 800-1000 

Þungt dráttarkyn Suffolk 160-165 900-1000 

Létt dráttarkyn Noriker 155-170 700-900 

Létt dráttarkyn Norðursænski hesturinn 153-156  

Vagnhestakyn Oldenburg 162-167  

Vagnhestakyn Holstein 162-172  

Vagnhestakyn Hanoverian 156-172 500-600 

Reiðhestakyn Andalusian 155-160 570 

Reiðhestakyn Lusitano 152-162  

Reiðhestakyn Arabíski hesturinn 145-155 380-450 

Reiðhestakyn Enski Thoroughbred 150-173 320-450 

Reiðhestakyn Quarter hesturinn 154-163 425-550 

Reiðhestakyn Standardbred 145-165 360-580 

Smáhestakyn Mongólski hesturinn 123-142  

Smáhestakyn Fjarðahesturinn 132-144  

Smáhestakyn Shetlandshesturinn 90-106 150-180 

Smáhestakyn Íslenski hesturinn 121-134 380-410 

Smáhestakyn Ameríski Miniature 86  

Í bók Bongianni (1987) sem taflan vísar til kemur fram að íslenski hesturinn sé að meðaltali 

121-134 cm á herðar en hann hefur stækkað síðan.  Samkvæmt gögnum Þorvaldar Árnasonar 

og Þorkels Bjarnasonar (1994) er meðalhæðin á herðar (stangarmál) kringum 133 cm og 

meðalhæð sýndra íslenskra kynbótahrossa var 138,5 cm árin 2001-2005 (Gísli B. Björnsson & 

Hjalti J. Sveinsson, 2006) og 140 cm árið 2009 (Guðlaugur Antonsson, munnleg heimild 

2010).  Tölurnar í töflunni eru frá því fyrir 1990 og  ber að skoða í ljósi þess en gagnast e.t.v. 

til að gefa hugmynd um breytileika í hæð og þyngd innan og milli ólíkra hestakynja. 

1.2. Skyldleiki íslenska hestsins við önnur hestakyn 

Íslenski hesturinn er talinn vera eitt elsta og hreinasta hestakyn í heimi.  Engin innblöndun 

hefur orðið frá fyrstu árum landnáms og breytingar á stofninum því mest verið aðlögun að 

íslenskri náttúru og notkun á hverjum tíma (Gunnfríður E. Hreiðarsdóttir & Jón H. Hallsson, 

2007).  Stofnbreytingar sem rekja má til úrvals og kynbóta reiðhestsins hefur þó tæplega verið 

markviss fyrr en uppúr aldamótunum 1900 í kjölfar stofnunar Búnaðarfélags Íslands.  Tvær 

kenningar hafa verið uppi um uppruna íslenska hestsins.  Önnur er sú að hann eigi 

skandinavískan uppruna og þá fyrst og fremst frá Noregi.  Hin kenningin er að hann eigi 

blandaðari uppruna úr mörgum kynjum frá norðvestanverðri Evrópu (Gunnfríður E. 

Hreiðarsdóttir & Jón H. Hallsson, 2007).  Gunnfríður E. Hreiðarsdóttir og Jón H. Hallsson 

(2010) beittu rannsóknum á örtunglum og hvatberaerfðamengi til að meta skyldleika íslenska 

hestsins við norrænu hestakynin. Niðurstöður benda til að íslenski og færeyski hesturinn skilji 

sig talsvert frá hinum en þeim skyldastur sé norski Fjarðahesturinn.  Tíðni s.k. F-setraða 

benda til ákveðins skyldleika íslenska hestsins og Hjaltlandseyjahestsins við hross af 

austurlenskum uppruna.  Niðurstaðan er að hugsanlega eigi eyjakynin, íslenski, færeyski og 

Hjaltlandseyjahesturinn sér sameiginlegan uppruna sem má rekja bæði til Bretlandseyja og 

Skandinavíu. 

2. Vaxtarmælingar á hrossum 

Green (1961) skrifar ágæta yfirlitsgrein um rannsóknir á vexti hrossa og það er áhugavert að 

skoða hver þekkingin var fyrir um 50 árum síðan.  Þar má sjá að mikill kraftur er í 

rannsóknum á þessu sviði um og uppúr 1950 og hafa verið gerðar rannsóknir í Evrópu, 

Rússlandi, Ameríku, Indlandi og Pakistan.  Í greininni kemur fram að fyrir liggur talsvert af 

rannsóknum um áhrif helstu næringarefna auk vítamína og steinefna á vöxt hrossa.  Green 

(1961) fór í grein sinni yfir helstu niðurstöður sem snerta vöxt hrossa á þessum tíma.  Þar má 

nefna: 

 Vanfóðrun hefur minni áhrif á hæð á herðar en þyngd.   

 Áhrif móðureiginleika s.s. stærð móður og mjólkurlagni eru mikil á stærð afkvæmis, 

við köstun og einnig fyrstu 2 árin í lífi folalds. 

 Haustfædd folöld eru að meðaltali léttari við fæðingu en þau sem fæðast að vori.   

 Vöxtur beina neðan framhnés og hækils er lokið á fyrsta ári, vöxtur sperrileggs, 

olnbogabeins og sköflungs lýkur innan tveggja ára aldurs og vexti annarra hluta 

beinagrindarinnar lýkur innan 4-5 ára. 

 Stóðhestar eru ívið hærri og með sverari legg en hryssurnar. 

 Það er þekktur uppbótarvöxtur í tryppum yfir sumartímann í kjölfar minni vaxtar á 

vetrarbeitinni. 

 Fæðingarhæð folalda er um 60 % af verðandi fullorðinshæð. 

 Hæðarvöxtur folalda er hraðastur fyrstu 2 mánuði í lífi þeirra. 

 Vaxtarkúrfa ólíkra kynja við ólíkar umhverfisaðstæður er svipaður frá fæðingu þar til 

fullorðinsstærð er náð. 

Green (1961) nefnir í lok sinnar greinar atriði sem skipta máli til að staðla og standa rétt að 

mælingu skrokkmála stofna eða hestakynja til að niðurstaðan verði marktæk og 

samanburðarhæf við aðrar vaxtarmælingar.  Margar yngri greinar vísa til samantektar Green 

(1961) sem undirstrikar stöðu hennar sem góðrar grunnheimildar um vaxtarmælingar hrossa. 

2.1. Íslenskar rannsóknir 

Íslenskar rannsóknir sem fjalla um vöxt íslenska hestsins eru þrjár talsins.  Ingimar Sveinsson 

(1994) mældi fæðingarþunga folalda og vöxt  þeirra í fjögur ár á eftir.  Þorvaldur Árnason og 

Þorkell Bjarnason (1994) gerðu upp gagnasafn Þorkels sem tók til skrokkmála tryppa á 

aldrinum 6-78 mánaða á Hólum, í Kirkjubæ og hjá Skuggafélaginu í Borgarfirði á árabilinu 

1969-1990.  Þá gerðu Strand, Braathen, Hellsten, Huse-Olsen og Björnsdóttir (2007) 

rannsókn á hvenær vaxtarlínur lokast í beinum með hjálp röntgenmynda.  Þessar þrjár 

rannsóknir gefa allgóða mynd af eðlilegum vexti og þroska íslenska hestsins. 

 

Samkvæmt rannsókn Ingimars Sveinssonar (1994) er meðalþyngd íslenskra folalda við 

fæðingu 38 kg, byggt á mælingum á 50 folöldum í Borgarfirði.  Þau þyngdust síðan um 1250 

g/dag fyrsta mánuðinn og höfðu tvöfaldað fæðingarþyngd sína mánaðargömul.  Meðaltal 

líkamsmála fyrir þessi folöld og tryppi koma fram í töflu 2. 

 

Tafla 2.  Þungi og líkamsmál folalda og tryppa (Ingimar Sveinsson, 1994). 

Aldur, 

mán. 

Þyngd, 

kg 

Hæð-herðar, cm 

bandmál 

Hæð-herðar, cm 

stangarmál 

Brjóstmál, 

cm 

Lengd, 

cm 

Fæðing 38 90,2  72,8 66,7 

1 75,5     

7 175,1 122,0  129,5 118,1 

12 198,2 126,5 121,6 133,3 125,6 

19 266,9 134,6 126,5 151,0 135,4 

24 275,4 136,0 129,1 151,2 138,7 

31 328,9 139,5 132,8 162,8 143,6 

36 305,8 139,9 134,3 155,1 144,2 

43 370,0 142,0 134,4 169,4 146,8 

48 346,3 142,3 134,5 160,8 147,0 

 

Það er athyglisvert að á þriðja og fjórða vetri eru tryppin að léttast yfir veturinn og 

brjóstummálið minnkar.  Hins vegar heldur bæði hæðar- og lengdarvöxtur áfram.  Mynd 1 

sýnir þennan mun í þróun hæðar og þyngdar. 

Mynd 1.  Þróun hæðar og þyngdar með auknum aldri (Ingimar Sveinsson, 1994). 

 

Þorvaldur Árnason og Þorkell Bjarnason (1994) tóku 4882 mælingar á 13 skrokkmálum 

hrossa á aldrinum 6-78 mánaða.  Flestar voru mælingarnar á yngri tryppunum.   Meðaltal 

líkamsmála fyrir þessi tryppi koma fram í töflu 3. 

 

Tafla 3.  Meðaltal 13 líkamsmála fyrir tryppi á aldrinum 6-78 mánaða (Þorvaldur Árnason & 

Þorkell Bjarnason 1994). 

 Aldur í mánuðum 

Mæling, cm 6 18 30 42 54 66 78 

Hæð á herðar, band 117,7 131,8 137,5 140,1 141,9 142,3 142,9 

Hæð á herðar, stöng 110,4 123,6 128,6 130,9 132,5 133,0 133,2 

Hæð baks 107,2 119,0 122,8 124,4 125,5 125,8 125,8 

Hæð lendar 113,2 125,5 129,6 131,3 132,5 133,1 133,1 

Ummál brjósts 123,9 146,3 157,8 163,2 166,8 167,5 169,4 

Ummál hnés 24,8 26,8 27,9 28,3 28,5 28,3 28,4 

Ummál leggjar 15 16,6 17,5 17,8 17,9 18,0 18,0 

Breidd leggjar 5,1 5,7 6,0 6,2 6,2 6,2 6,3 

Breidd brjósts 28,6 32,5 34,7 35,8 36,8 37,2 37,4 

Breidd mjaðmahorna 33,6 41,2 44,9 46,8 48,0 48,6 48,7 

Breidd lærleggstoppa 32,2 38,0 41,5 43,0 44,0 44,4 44,7 

Boldýpt 45,5 55,4 59,6 61,5 62,8 63,4 63,9 

Lengd bols 109,4 128,4 136,4 140,1 142,4 143,6 145,0 

Þyngd, kg 174,4 281,6 323,4 354,3 363,8   

Þar sem einungis var vigtað árlega kemur ekki fram hvort um uppbótarvöxt er að ræða yfir 

sumarið og létting eða stöðnun í þyngingu yfir veturinn.  Hér er um mikilvægt stöðumat á 

vexti íslenska hestsins á þessum tíma, bæði sem grunnþekking en einnig til að geta metið 

breytingar sem verða á vexti og stærð stofnsins vegna ræktunar eða umhirðu. 

 

Rannsókn Strand o.fl. (2007) skýrir glögglega hvenær vexti lýkur í beinagrind fóta hjá 

íslenskum hestum.  Alls voru röntgenmynduð 64 folöld og tryppi á aldrinum 47 daga til 52 

mánaða gömul.  Helstu niðurstöður má sjá í töflu 3. 

 

Tafla 3.  Aldur við lokun vaxtarlína (í mánuðum) í neðri hluta fóta hjá 64 íslenskum hestum 

(Strand o.fl., 2007). 

Vaxtarlína, hvar Vaxtarlína lokuð, (aldursbil í mán.) 

Hvarfbein – framfótur – efri vaxtarlína 8,1 

Kjúkubein – framfótur – efri vaxtarlína 8,1-8,5 

Hvarfbein – afturfótur – efri vaxtarlína 8,1 

Kjúkubein – afturfótur – efri vaxtarlína 8,1-8,5 

Leggur – framfótur – neðri vaxtarlína 8,1-8,5 

Leggur – afturfótur – neðri vaxtarlína 8,1-14,9 

Sperrileggur – neðri vaxtarlína 27,4-32,0 

Sperrileggur – efri vaxtarlína 14,9 

Olbogabein 31,5-32,2 

Bógleggur – neðri vaxtarlína 8,8-11,0 

Hælbein 19,0-26,7 

Sköflungur – neðri vaxtarlína 15,3-19,0 

Sköflungur – efri vaxtarlína 23,0-32,2 

Lærleggur – neðri vaxtarlína 19,0-27,0 

 

Í rannsókninni kemur einnig fram að tímasetning lokunar vaxtarlína hjá íslenska hestinum er á 

engan hátt frábrugðin lokun vaxtarlína hjá öðrum hestakynjum og ekkert sem bendir til 

sérstöðu að þessu leyti.  Vaxtarlínur í neðri endum hvarfbeins og kjúkubeins, og efri endum 

leggja voru lokaðar í öllum tilfellum við upphaf myndatöku (fyrir 47 daga aldur).  Neðstu 

vaxtarlínurnar í beinum neðan við framhné og hækilliði lokast fyrst en síðast lokast þær sem 

eru hæst uppi.  Ekki var hægt að skoða vaxtarlínur ofar en olnboga og afturhné.   

2.2. Erlendar rannsóknir 

Ein af fyrstu birtu greinunum um stærð og vöxt hrossa kom út árið 1945 og var skrifuð af 

Dawson, Phillips og Speelman (1945) sem mældu þyngd og hæð á herðar á alls 297 hrossum 

frá 6 mánaða aldri til 5 ára aldurs.  Hrossunum var skipt í 4 hópa, 16 Belgian dráttarhesta, 75 

Morgan hesta, 59 blandaða dráttarhesta og 147 blandaða reiðhesta.  Mælingar fóru fram 

tvisvar á ári, í apríl og október.  Í inngangi  greinarinnar kemur fram að amerískar rannsóknir 

á vexti hrossa séu af skornum skammti.  Augljóslega hefur því þessi rannsókn markað 

tímamót enda oft vísað til hennar í yngri heimildum.  Niðurstöðurnar sýndu að Belgian 

dráttarhestarnir og blönduðu dráttarhestarnir fylgdust nokkuð að í þyngd og hækkun á herðar 

og voru um 750 kg og 161 cm við 5 ára aldurinn.  Morgan hestarnir og blönduðu reiðhestarnir 

voru með svipuð mál og voru við 5 ára aldurinn kringum 500 kg að þyngd og 152 cm háir á 

herðar.  Fram kemur greinilegur munur á milli hesta og hryssna.  Það sem mest vekur athygli 

er hversu ójafn hæðarvöxturinn er eftir árstíðum og hversu mikið hestarnir léttast yfir veturinn 

(sjá samanburð á mynd 2 og 3).  Fram kemur í greininni að tryppin þurftu að bjarga sér sjálf á 

beit frá 1-3 ára aldri og fengu einungis hey fyrsta veturinn en síðan aðeins í  

undantekningatilfellum næstu tvo vetur.   

 

Margar rannsóknir hafa verið gerðar á vexti enska veðhlaupahestsins, Thoroughbred, víða um 

heim enda útbreitt kyn en jafnframt blandað úr ýmsum hestakynjum.  Brown-Douglas og 

Pagan (2006) gerðu samanburð á vexti (hæð á herðar-stöng og þyngd) Thoroughbred í 

Ameríku, Ástralíu, England, Nýja Sjálandi og Indlandi frá fæðingu til 18 mán. aldurs.  

Meðaltalið fyrir rannsóknina í heild var að 7 daga gömul folöld voru að meðaltali 66,9 kg að 

þyngd og 106,1 cm á herðar en við 18 mánaða aldurinn var þyngdin 444,9 kg og hæð á herðar 

153,8 cm.  Indversku folöldin voru marktækt (p<0,05) lægri á herðar en hinir stofnarnir.  Við 

18 mánaða aldur voru folöldin í Ástralíu og Nýja-Sjálandi marktækt (p<0,05) þyngri en hinir 

stofnarnir.  Folöldin voru fædd og alin upp í umræddum löndum og margt getur haft áhrif á 

stærð og vaxtarhraða.  Greinahöfundar nefna mögulegar skýringar eins og mun í umhirðu, 

fóðrun og veðurfari.  Einnig gæti einfaldlega verið erfðafræðilegur munur sem rekja má til 

mismunandi uppruna.  Þá gætu áherslur í keppni endurspeglast í kynbótum og umhirðu.  Í 

Ameríku er byrjað að keppa í stuttum hlaupum strax við tveggja ára aldurinn og því áhersla 

lögð á bráðþroska hest.  Í Englandi, Ástralíu og Nýja Sjálandi eru hlaupin lengri.  Á Indlandi 

hefst keppnin fyrst þegar hestarnir eru 3-4 ára.  Greinahöfundar telja að munurinn á Indversku 

hrossunum og hinum sé óverulegur þegar 2-2½ árs aldri er náð og skýrist fyrst og fremst af 

umhirðu og umhverfisáhrifum.   

 

Thompson (1995) mældi þyngd, hæð á herðar og 7 skrokkmál til viðbótar á 106 

Thoroughbred hrossum.  Þau voru mæld frá 14 daga aldri til 588 daga aldurs með 2-4 vikna 

millibili (sjá samanburð á þyngd og hæð á mynd 2 og 3).  Mælingarnar gefa þannig 

möguleika á að skoða vöxt mismunandi skrokkhluta á hverjum tíma og gefa jafnframt 

upplýsingar um vaxtarmun á hestum og hryssum.  Meðal fæðingarþungi var 81,5 kg hjá 



9 

hryssum og 83,5 hjá hestunum en við 588 daga aldurinn var þyngdin orðin 477,7 kg hjá 

hestunum og 454 kg hjá hryssunum.  Samsvarandi tölur fyrir hæð á herðar við fæðingu voru 

108,2 fyrir bæði hesta og hryssur og við 588 daga aldurinn 152,2 cm hjá hestunum og 152,1 

hjá hryssunum.  Hæð á lend var hærri en hæð á herðar allan vaxtartímann en dró saman undir 

lokin þar sem munurinn var að meðaltali einungis 0,7-1,0 cm lendinni í vil.  Þá má sjá að 

hækkun neðan við framhné og hækla er engin eftir 336 daga aldur á meðan önnur skrokkmál 

eru að hækka út mælingatímann. 

 

Kavazis og Ott (2003) mældu þyngd, brjóstummál, hæð á herðar, hæð á lend og lengd hjá 128 

Thoroughbred hrossum.  Gögnum var safnað frá fæðingu til 15 mán. aldurs og mælt með 14-

28 daga millibili með sambærilegum hætti og Thompson (1995) gerði í sinni rannsókn.  

Hrossin hjá Kavazis og Ott (2003) voru þó heldur léttari þó svo að skrokkmál fyrir hæð á 

herðar, hæð á lend og lengd væru mjög sambærileg.  Með því að skipta gögnunum upp í 

aldursbilið 0-3 mán. og 3-15 mán. fékkst mjög gott línulegt samband milli aldurs og 

skrokkmála með R
2
 á bilinu 0,81-0,97.  Höfundarnir töldu að niðurstöðurnar væru gagnlegar 

sem viðmið fyrir eðlilegan vöxt Thoroughbred folalda fram til 15 mán. aldurs.  

 

Lovsin, Fazarinc, Pogacnik og Bavdek (2001) mældu hæð á herðar, lengd, brjóstummál og 

þyngd 6 Lipizzan folalda á þriggja mánaða fresti frá fæðingu fram til 27 mán. aldurs.  Öll 

tryppin voru síðan mæld 44 mán. gömul.  Við fæðingu voru folöldin að meðaltali 93,8 cm í 

brjóstummál, 79,3 cm að lengd og 100,7 cm í hæð á herðar.  Þegar þau voru ársgömul var 

brjóstummálið 150,3 cm og hæðin 137,3.  Greinahöfundar telja að höfuð, háls, hæð á herðar 

og lengd hafi náð fullri stærð við 27 mán. aldur en ekki brjóstummál og þyngd. 

 

Reed og Dunn (1977) skoðuðu vöxt og þroska arabíska hestsins frá fæðingu til 60 mán. 

aldurs.  Alls voru mæld 75 hross, 38 hryssur og 37 hestar.  Mæld var hæð á herðar, hæð á 

lend, lengd, hæð að framhné, hæð að hækli og þyngd.  Mælingar fóru fram á 6 mán. fresti 

fram til 2ja ára aldurs en 12. mán. fresti eftir það.  Lengd og hæð á herðar var náð í kringum 

36 mán. aldurinn.  Þyngdin jókst hins vegar allan mælingatímann.  Öll mál voru stærri fyrir 

hestana samanborið við hryssurnar nema lengd.  Hæð framhnés var að mestu náð við 6 mán. 

aldur og hæð hækla við 12 mán. aldur.  Rannsóknin er sú fyrsta sem birtist um stærð og vöxt  

arabíska hestsins (sjá stærðarsamanburð á mynd 2 og 3). 

Pieszka og Luszczynski (2007) mældu vöxt 382 folalda af arabíska hestinum fæddum í 

Póllandi.  Mæld var hæð á herðar, brjóstummál og ummál leggjar frá fæðingu til 18 mán. 

aldurs.  Hestarnir sýndu meiri vöxt að meðaltali án þess að um marktækan mun væri að ræða 

nema fyrir ummál leggjar.  Áhersla rannsóknarinnar var að bera saman vaxtarhraða milli ætta 

í kvenlegg og karllegg og þar fannst marktækur munur (p<0,01).  Hins vegar var ekki 

marktækur munur (p>0,05) á vaxtarhraða milli mismunandi litaafbrigða. 

 

Cilek (2009) skoðaði skrokkmál arabíska hestsins í Tyrklandi á árabilinu 1987 – 2007.  Mæld 

var hæð á herðar, lengd, brjóstummál, ummál leggjar og þyngd við fæðingu, 6 mán., 12 mán., 

24 mán. og 36 mán. aldur.  Hæð á herðar mældist 96,7, 136,3, 142,2, 149,8 og 151,8 við 

áðurnefndan aldur og meðalþungi nýfæddra folalda var 45,7 kg.  Flestar voru mælingarnar á 

nýfæddum folöldum eða 1681 en fæstar á 3ja ára tryppum eða einungis 37.  Yngstu 

hryssurnar sem köstuðu voru 5 vetra og  þær eignuðust minnstu folöldin en stærst voru 

folöldin hjá 12 vetra hryssunum.  Folöld fædd í janúar-mars voru almennt með stærri 

skrokkmál við 6 mán. aldur en þau sem fæddust í apríl og maí. Höfundur telur að þar ráði 

léleg haustbeit miklu og síðköstuðu folöldin nái ekki að nýta vaxtargetu sína að haustinu eins 

og þau snemmköstuðu gera að sumrinu.  Þessi munur er horfinn við 2ja og 3ja ára aldur.  

Rannsóknin þótti staðfesta góðan vöxt arabíska hestsins í Anadolu í Tyrklandi og telur 

greinahöfundur niðurstöðurnar nýtast sem vaxtarviðmið fyrir það arabíska hestinn við 

sambærilegar umhverfisaðstæður.  

 

Saastamoinen (1990b) skoðaði þroska 488 folalda af finnska hestinum sem hann vigtaði og 

mældi á 6 mánaða fresti frá fæðingu til 48 mánaða aldurs.  Í rannsókninni er lögð áhersla á  að 

meta arfgengi skrokkmála en hún er engu að síður mjög góð heimild um vöxt og stærð 

finnska hestsins.  Auk þyngdar var mæld hæð á herðar, hæð á lend, lengd, brjóstbreidd, 

brjóstdýpt og ummál leggjar.  Breytileiki var mestur í þyngd en minnstur í hæð á herðar.  

Breytileikinn minnkaði með aldrinum.  Við fæðingu var þyngdin 52,4 kg og hæð á herðar var 

99,4 cm.  Við 6 mán. aldur voru þessi mál 243,8 kg og 130,3 cm og í lok tímabilsins við 48 

mán. aldur var þyngdin 534,1 kg og hæðin 156,9 cm (sjá samanburð á mynd 2 og 3). 

 

Mynd 2 og 3 gefa yfirlit yfir vöxt (stangarmál á herðar og þyngd) nokkurra hestakynja, unnið 

uppúr hluta þeirra rannsókna sem hér hafa verið nefndar. 

Mynd 2.  Hæð á herðar, stangarmál með vaxandi aldri hjá Thoroughbred, arabískum hesti, 

Morgan, Belgian og íslenska hestinum (Hintz, Hintz & Van Vleck, 1979; Reed & Dunn, 

1977; Saastamoinen, 1990b; Dawson, 1945; Þorvaldur Árnason & Þorkell Bjarnason, 1994). 

 

 
Mynd 3.  Þyngdaraukning með vaxandi aldri hjá Thoroughbred, arabískum hesti, Morgan, 

Belgian og íslenska hestinum (Hintz o.fl., 1979; Reed & Dunn, 1977; Saastamoinen, 1990b; 

Dawson, 1945; Þorvaldur Árnason & Þorkell Bjarnason, 1994). 

Það er áhugavert að Morgan og Belgian missa töluverða þyngd á vetrarbeitinni á 2., 3. og 4. 

vetri.  Íslenski hesturinn var einungis vigtaður árlega og því sést ekki hvort það sama er upp á 

teningnum þar.  Ekkert slíkt kemur fram hjá Thoroughbred en gögnin ná einungis til tæplega 

tveggja ára.  Öll kynin virðast enn að hækka svo langt sem gögnin ná, jafnvel eftir 5 ára aldur.  

Ekki er hægt að útiloka að hækkun á herðar geti legið í auknum vöðvastyrk í vöðvum sem 

tengja bógana við bolinn frekar en að beinagrindin sé að vaxa.  Aðeins virðist draga úr 

hækkun hjá Morgan og Belgian yfir vetrartímann þegar þeir eru að léttast jafnframt.   

3. Vöxtur hrossa 

3.1. Þættir sem hafa áhrif á vöxt 

Rannsóknir sem fjalla um áhrifaþætti á vöxt hrossa eru gríðarlega margar.  Hér verða dregnir 

fram helstu áhrifaþættir á vöxt og nefnd dæmi um rannsóknir og niðurstöður sem styðja það. 

 

Strax við frjóvgun ákvarðast að einhverju leyti væntanleg stærð einstaklingsins.  Þorvaldur 

Árnason (1975) fann að stangarmálin hæð á herðar og lengd eru með arfgengi um og yfir 0,3 

frá föður til afkvæma sinna.  Hjá Martin-Rosset (2004) kemur fram að arfgengi skrokkmála sé 

á bilinu 0,36-0,49.  Saastamoinen (1990b), fékk út mjög hátt arfgengi fyrir hin ýmsu 

skrokkmál við 48 mánaða aldur.  Lægst var það fyrir ummál leggs eða 0,55 og hæst fyrir 

þyngd eða 0,88, byggt á útreikningum fyrir hálfsystkin. 

 

Áhrif móður eru þó talsvert meiri en föður þar sem næring fósturs og folalds fyrstu vikurnar 

er háð því sem kemur frá móður.  Þetta hefur verið reynt með blöndun milli smáhesta og 

stærri hestakynja.  Eftir því sem meðgöngumóðirin er stærri verður fæðingarþungi folalds 

meiri enda legkakan stærri.  Ef móðirin er af smærra kyninu fær vaxtargeta stærra kynsins 

ekki notið sín til fulls hjá fóstrinu.  Fæðingarþungi folalda ræðst þannig af kynforeldrum 

(erfðum) og stærð meðgöngumóður (Walton & Hammond, 1938; Allen, o.fl., 2002; 

Saastamoinen, 1990a).   

 

Hintz o.fl. (1979) skoðuðu áhrif aldurs móður, kyn folalds og fæðingarmánaðar á 

fæðingarþunga.  Hryssur á aldrinum 7-11 vetra gáfu stærri folöld en þær sem voru yngri eða 

eldri.  Hestar fæddust að jafnaði stærri en hryssur og stærðarmunurinn hélt áfram að aukast t 

með aldri.  Folöld fædd í apríl-júní voru stærri en þau sem voru fædd á tímabilinu janúar-

mars.  Saastamoinen (1990a) fann út að við finnskar aðstæður voru það folöld fædd í maí sem 

voru stærst og uxu að jafnaði hraðast.  Hann tengdi þetta kraftmiklum beitargróðri og góðu 

næringarástandi hryssu og folalds á þessum árstíma og að folaldið fengi hæfilega hreyfingu 

úti. 

 

Það er afar gott samræmi milli vaxtar folalda og mjólkurmagns sem þau drekka fyrstu 4 

vikurnar (Doreau, Noulot, Martin-Rosset & Robelin, 1986).  Pagan, Hintz og Rounsaville 

(1984) rannsökuðu mjólkurframleiðslu smáhesta og áhrif fóðrunar á framleiðsluna.  Þeir 

fundu að framleiðslan í upphafi mjaltaskeiðs var allt að 4% af líkamsþunga hryssnanna.  

Jafnframt kom í ljós að offóðrun eða vanfóðrun um 15% frá áætluðum þörfum hafði í för með 

sér að hryssurnar þyngdust eða léttust án þess að það hefði áhrif á vöxt folaldanna.  Dregin 

var sú ályktun að hryssurnar mjólkuðu ekki meiru en folöldin torguðu þrátt fyrir viðbótarorku 

en ef skortur var á orku í fóðri gætu hryssurnar tekið af sér til mjólkurframleiðslunnar ef þær 

væru í góðum holdum við köstun. 

 

Algengt er að fyrsta stöðnunin í vexti folalda sé þegar vanið er undan.  Oft er þetta á árstíma 

þegar fóðurgæði fara versnandi, veður fer kólnandi og dagurinn styttist (Staniar, 2004).  

Ýmsar rannsóknir hafa því leitað að svörum við hvernig má lágmarka þessa stöðnun með því 

að tryggja rétt fóður þegar folöldin hætta á mjólk.  Áherslan hefur verið lögð á að uppfylla 

þarfir fyrir orku, prótein, einstakar amínósýrur og mikilvæg steinefni (Staniar, 2004; 

Lawrence, 2005b; Ott, Asquith, Feaster & Martin, 1979; Ott & Asquith, 1989; Ott & Johnson, 

2001).  Mikilvægustu steinefnin sem þarf að huga að í fóðri fyrir vöxt eru talin vera kalsíum, 

fosfór, magnesíum, zink og kopar (Lawrence, 2005b; Fradinho o.fl., 2006).  Lýsin og þreónín 

eru taldar vera þær amínósýrur sem fyrst og fremst eru takmarkandi í fóðri (Lawrence 2005b).  

Warren, Lawrence, Parker, Barnes og Griffin (1998) rannsökuðu áhrif þess á vöxt folalda að 

venja undan annars vegar við 4,5 mán. aldur og hins vegar við 6 mán. aldur og niðurstaðan 

var sú að það skipti ekki máli enda voru folöldin vel fóðruð.  Góður árangur er þannig háður 

því að folöldin séu þokkalega stór þegar vanið er undan og séu vel fóðruð áfram (Martin-

Rosset, 2004). 

 

Uppbótarvöxtur er þekktur hjá hrossum þannig að eftir stöðnun í vexti á slakri beit yfir 

vetrarmánuðina tekur við hraður vöxtur í byrjun sumars þegar beitargæðin eru í hámarki.  

Forsenda þess að þessi hross nái sömu stærð og tryppi sem eru að vaxa jafnt yfir veturinn er 

að stöðnunartímabilið sé ekki langt og gæði sumarbeitarinnar séu fullnægjandi (Martin-

Rosset, 2004). 

   

Barneveld og van Weeden (1999) báru saman þéttleika beinvefs í leggjum milli þriggja hópa 

5 mánaða gamalla folalda þýskra varmblóðshesta.  Þau höfðu fengið mismunandi hreyfingu 

frá því þau voru vikugömul.  Einn hópurinn var hafður í stíu, annar úti á beit og sá þriðji var 

hafður í stíu en fékk reglubundna sprettþjálfun.  Við 5 mánaða aldurinn var beinaþéttleiki 

folaldanna sem var haldið í stíu metinn 37% og var marktækt lægri en hinna hópanna sem 

voru á frjálsri beit (52% þéttleiki) eða höfðu fengið skipulega hreyfingu (48% þéttleiki).  

Hóparnir voru saman á beit næstu 6 mánuðina og voru þá mældir aftur.  Þá mældist þéttleiki 

beina hjá öllum hópunum svipaður með meðaltal kringum 52%.  Lawrence (2005a) vísar til 

nokkurra rannsókna þar sem þjálfun á tryppum hefur gefið verulega aukinn þéttleika og styrk 

beina.  Ein þessara rannsókna var unnin af Raub, Jackson og Baker (1989) þar sem 19 

tryppum að meðaltali 147 daga gömlum var skipt í tvo hópa þar sem annar hópurinn fékk 

þjálfun en hinn ekki í 111 daga tímabil.  Þjálfunin hafði jákvæð áhrif á sverleika og þéttleika 

beina án þess að hafa neikvæð áhrif á vöxt og þroska almennt né valda helti af neinu tagi.  

3.2. Hvernig vaxa hross 

Hvert kyn vex í samræmi við sína fullorðinsþyngd sem er náð við 4-7 ára aldur (Martin-

Rosset, 2004).  Strax uppúr 1930 setti John Hammond fram skýringar á því hvernig húsdýr 

vaxa almennt, sem hafa staðist tímans tönn og orðið ákveðin grunnheimild til að útskýra vöxt.  

Vöxtur einstakra líkamshluta og vefja fylgja S laga kúrfu.  Vöxturinn byrjar rólega, nær 

ákveðnu hámarki og fjarar svo út.  Næringarframboð hefur áhrif á vaxtarhraða og þroskatíma.  

Líkamshlutarnir eru mislengi að vaxa og þroskast í ákveðinni röð (Hammond, Bowman & 

Robinson 1983).  Mynd 4 lýsir vaxtarbylgjum Hammonds sem er aldurstengdur vöxtur 

einstakra líkamshluta, mismunandi vefja eða innan einstakra vefja. 

 

(a) Bráðþroski eða  

góð fóðrun 

 

 

 

 

 

(b) Seinþroski eða  

léleg fóðrun 

Kúrfa 1 2 3 4 

Líkamshlutar Höfuð Háls Bolur Lend 

Vefjagerðir Taugakerfi Bein Vöðvar Fita 

Fætur Leggur Sköflungur Lærleggur Mjaðmagrind 

Fituvefur  Kviðarholsfita  Milli-vöðvafita Húðfita Innanvöðvafita 

Mynd 4.  Vaxtarbylgjurnar sýna þyngdaraukningu (y-ás, þyngd) og þroskaröð (x-ás, tími) 

mismunandi vefja líkamans.  Breytingar verða á formi líkamans og hlutföllum sem afleiðing 

af tímasetningu þroskans og framboði næringarefna (Hammond o.fl., 1983; Martin-Rosset, 

2004). 

Platt (1978) rannsakaði fósturstærð og fæðingarþunga hjá Thoroughbred.  Meðal 

fæðingarþungi var 51,2 kg.  Mynd 5 sýnir þróun í þyngd og lengd þegar líður á meðgönguna.  

Fram að 150 degi er þyngd fóstursins óveruleg en lengdin talsverð. Það herðist á hlutfallslegri 

aukningu þyngdar á meðan lengdarvöxtur er frekar jafn.  Um 80 % af þyngdaraukningunni er 

síðustu 130 daga meðgöngunnar og um 50% síðustu 70 dagana.   

 
Mynd 5.  Þróun þyngdar og lengdar frá 150 degi meðgöngu og fram að köstun hjá 

Thoroughbred (Platt, 1978). 

 

Þegar að folaldið fæðist hefur það náð á bilinu 7-13 % af sinni fullorðinsþyngd, um 60% af 

væntanlegri fullorðinshæð á herðar (Martin-Rosset, 2004; Pagan, 2005; Ingimar Sveinsson, 

1994) en einungis 46 % af skrokklengd (Ingimar Sveinsson, 1994).   Pagan (2005) skoðaði 

þróun vaxtar (þyngd og hæð á herðar) í 210 daga hjá Hanoverian og Thoroughbred og sem 

hlutfall af áætlaðri fullorðinsstærð.  Þær upplýsingar ásamt gögnum frá Ingimari Sveinssyni 

(1994) fyrir íslenska hestinn má lesa útúr mynd 6.  Birt gögn Ingimars gáfu ekki upplýsingar 

um mánaðarlegar mælingar og því var miðað við jafnan vöxt frá 30 til 210 daga aldurs en 

líklegra er að vöxturinn frá 30-120 daga aldri sé meiri en myndin sýnir en aftur minni við 120-

210 daga aldur.  Viðmiðunarmál fyrir íslenska hestinn voru 133 cm fyrir hæð á herðar og 380 

kg sem meðalþyngd og var þar stuðst við gögn Þorvaldar Árnasonar og Þorkels Bjarnasonar 

(1994).   

Mynd 6.  Hlutfallsleg hæð á herðar og þyngd miðað við fullorðinsmál frá fæðingu til 210 

daga aldurs (Pagan, 2005; Ingimar Sveinsson, 1994). 

 

Það vekur athygli hversu lítill munur er milli hestakynjanna þriggja og ekki síður að nálægt 

85% af fullorðinshæð skuli vera náð við 210 daga (7 mánaða) aldurinn. 

 

Mikið er til af upplýsingum sem lýsa vexti ýmissa hestakynja fyrstu ævimánuðina en ná 

sjaldnast fram til fullorðinsára en samkvæmt Bennett (2008) eru hestar að vaxa fram til 5 ½ 

árs aldurs.  Gögn Þorvaldar Árnasonar og Þorkels Bjarnasonar (1994) ná fram til 78 mán. 

aldurs (6 ½ árs) og henta því vel til að sjá hvenær vexti er raunverulega lokið.  Þau hafa þó 

þann veikleika að það vantar upplýsingar um stærð við fæðingu og hefðu gjarnan mátt vera 

þéttari fyrsta árið þegar vöxturinn er sem hraðastur.  Mynd 7 sýnir hvernig einstakir 

skrokkhlutar nálgast fullorðinsmál með auknum aldri samkvæmt gögnum Þorvaldar 

Árnasonar og Þorkels Bjarnasonar (1994).  Fullorðinsstærð til að reikna hlutfallstöluna er 

fengin úr sömu gögnum miðað við 78 mán. aldur.  Brjóstummál, bollengd og hæð á herðar 

við fæðingu er sótt í gögn Ingimars Sveinssonar (1994). 

Mynd 7.  Skrokkmál sem hlutfall af stærð við 78 mán. aldur með vaxandi aldri tryppa 

(Þorvaldur Árnason & Þorkell Bjarnason, 1994; Ingimar Sveinsson, 1994). 

 

Útúr mynd 7 má m.a. lesa að ummál hnés er það sem þroskast fyrst sem og hæð á lend og hæð 

á herðar.  Hæð lendar virðist vera örlítið á undan hæð á herðar í þroska.  Mál sem ná til 

lengdar og breiddar hestsins eru talsvert á eftir hæðinni í þroska og gríðarlegur munur við 

fæðingu.  Þá virðist vera vöxtur í lengd, brjóstbreidd og breidd milli mjaðmarhorna fram til 5 

vetra (60 mánaða) aldurs sem ber ágætlega saman við fullyrðingar Bennett (2008) um 

lengdarvöxt til 5 ½ árs aldurs og seinan þroska bakbeina.  Þó má sjá talsverðan þroskamun á 

brjóstbreidd og breidd milli mjaðmahorna frá 6 mánaða aldri til 30 mánaða.  Niðurstöðunum 

sem birtast á mynd 7 ber saman við fræði Hammonds (Hammond o.fl. 1983) að fætur þroskist 

á undan búknum (fyrst yst í útlimunum), næst þroskist bolurinn og síðast breidd lendar og 

mjaðmabeinin. 

 

Martin-Rosset (2004) tók saman yfirlit um þyngd vöðva og beina við mismunandi aldur.  

Ekki var tiltekið um hvaða hestakyn er að ræða en mynd 8 sýnir hvernig hlutfall vöðva og 

beina breytist með auknum aldri. 

Mynd 8.  Hlutfallsleg þyngd vefja líkamans við mismunandi aldur ásamt hlutfalli af 

fullorðinsþyngd og hlutfallinu milli vöðva og beina.  Aldur við -3 mánuði á við 8 mánaða 

gamalt fóstur (Martin-Rosset, 2004). 

 

Mynd 8 sýnir glöggt hversu mikið þroskuð beinin eru á fósturstigi en hlutfall vöðva miðað við 

bein eykst hratt fyrsta árið í lífi folaldanna.  Hlutfallið vöðvar og bein er 4,80 þegar um 90 % 

af áætluðum fullorðinsþunga er náð.  Myndin sýnir líka aukningu af því sem hvorki er vöðvar 

né bein en stór hluti þess er fita.  Myndin staðfestir þannig vaxtarbylgjur Hammonds að beinin 

þroskist á undan vöðvunum en fitan kemur síðast (Hammond o.fl., 1983).   

3.3. Vöxtur og næring 

Um leið og eggið hefur frjóvgast í hryssunni hefst frumuskipting og mismunandi vefir fara að 

myndast.  Allan vaxtartímann eru að koma upp viðkvæm tímabil í þroskaferlinu.  Sumar 

frumur endurnýja sig alla ævi einstaklingsins en aðrar tapa þeim eiginleika einhvers staðar í 

þroskaferlinu.  Vöxtur á sér stað með frumufjölgun, frumustækkun og loks að rými milli 

fruma eykst. Taugafrumur og beinfrumur verða til snemma.  Vísbending um þetta er t.d. 

hversu þroskuð höfuð nýfæddra folalda er frá eyrum að augum og eins hversu þroskuð beinin 

eru við fæðingu (Hammond o.fl. 1983). 

 

Það er nauðsynlegt að þekkja til eðlilegs vaxtarhraða og hvers konar vöxtur er í gangi á 

hverjum tíma til að geta uppfyllt kröfur um fóðurmagn og fóðurgæði hverju sinni (Pagan, 

2005).  Rétt fóðrun er vandasömust á tímabilinu frá fæðingu að 18 mánaða aldri þegar 

vöxturinn er sem hraðastur og erfitt að bæta upp ranga fóðrun síðar á ævi einstaklingsins 

(Miraglia, 2004). 

3.3.1 Fóstur 

Eins og fram kemur á mynd 5 er þyngdaraukning fóstursins að mestu bundin við síðustu 130 

daga meðgöngunnar.  National Research Council (2007) gerir ráð fyrir að hryssan þurfi 

aukalega orku og prótein til fósturmyndunar strax á 5. mánuði meðgöngunnar eins og fram 

kemur í töflu 4. 

 

Tafla 4.  Orkuþörf og próteinþörf hryssu á dag eftir framleiðslustigi miðað 400 kg hryssu 

(National Research Council, 2007). 

Framleiðslustig Orkuþörf (Mcal) Hrápróteinþörf (g) 

Geldstaða og meðganga < 5. 

mán. 

13,3 504 

Meðganga 5. mán. 13,7 548 

Meðganga 6. mán. 13,9 563 

Meðganga 7. mán. 14,3 583 

Meðganga 8. mán. 14,8 607 

Meðganga 9. mán. 

 

15,4 637 

Meðganga 10. mán. 

 

 

16,2 673 

Meðganga 11. mán. 

 

17,1 714 

 

Þótt fóðurþarfir fylfullra hryssna séu ekki miklar umfram viðhaldsfóðrun fyrr en á síðustu 3 

mánuðum meðgöngu þarf að hafa í huga að á þessum árstíma (mars-maí) er beitin oft afar 

léleg og hrossin mikið til háð heygjöf.  Þá þarf jafnframt að gæta að samkeppni við önnur 

hross og síðast en ekki síst að meta holdafar hryssunnar og hversu lengi hún mjólkar ef folald 

gengur undir henni. 

3.3.2 Mjólk 

Folöld vaxa hraðast fyrstu mánuðina í lífi sínu einmitt á þeim tíma sem þau eru á móðurmjólk 

sem undirstrikar mikilvægi mjólkurinnar fyrir vöxtinn.  Gera má ráð fyrir að samsetning 

kaplamjólkur sé nákvæmlega eins og best hentar fyrir folöld.  Tafla 5 sýnir innihald helstu 

efna í kaplamjólk samanborið við efnainnihald mjólkur annarra húsdýra og mannsins. 

Tafla 5.  Orka, prótein, fita, kolvetni og vatn í 100 g mismunandi mjólkur (Lýðheilsustöð, 

2004). 

 Orka Prótein Fita Fitusýrur (g) Kolvetni Vatn Þe. 

Mjólkurtegund kJ kcal (g) (g) Mett. Ómett. (g) (g) (g) 

Kaplamjólk 194 46 1,8 1,5 0,8 0,5 6,2 89,9 10,1 

Kúamjólk 286 68 3,4 4,0 2,4 1,1 4,7 87,4 12,6 

Sauðamjólk 416 99 6,5 6,0 3,8 1,8 4,9 81,7 18,3 

Móðurmjólk 298 71 1,3 4,1 1,8 2,1 7,3 87,1 12,9 

 

Það sem er einkennandi fyrir kaplamjólkina er lágt orkugildi, lítil fita, lítið prótein en hátt 

kolvetnainnihald.  Margar rannsóknir á efnainnihaldi kaplamjólkur eru til komnar vegna 

áhuga á nýtingu til manneldis vegna lítillar fitu í mjólkinni.  Pikul og Wójtowski (2008) 

rannsökuðu hvernig fituinnihald mjólkurinnar breyttist á fimm mánaða mjólkurskeiði hjá 10 

pólskum hryssum .  Broddurinn innihélt allt að 3% fitu fyrsta daginn og fyrsta mánuðinn var 

fitan um 2% en lækkaði niður í 1 % á fjórða og fimmta mánuði.  Csapó, Stefler, Martin, 

Makray og Csapó-Kiss (1995) skoðuðu þurrefnisinnihald og fituinnihald mjólkur úr 29 

hryssum sem samanstóð af 4 hestakynjum.   Þurrefnisinnihaldið var mjög hátt í 

broddmjólkinni fyrstu 12 tímana eða kringum 25 % en lækkaði hratt niður í um 10,5% á 

tímabilinu 8-45 dögum eftir köstun.  Sambærilegar tölur fyrir fituna voru kringum 2,9% í 

broddmjólkinni og 1-1,3%, 8-45 dögum eftir köstun, aðeins breytilegt eftir hestakynjum.  

Annars var ekki að sjá mikinn mun á milli kynja í fitu og þurrefnisinnihaldi.  Hjá þessum 

sömu 29 hryssum var einnig skoðað hversu mikið broddmjólkin og mjólkin innihélt af 

próteinum, amínósýrum og steinefnum (Csapó-Kiss, Stefler, Martin Makray & Csapó, 1995).  

Csapó-Kiss o.fl. (1995) fundu að próteininnihald broddmjólkur (fyrstu 12 tímana eftir köstun) 

var allt að 22% en að meðaltali 16,41%.  Þessi tala lækkaði niður í 4,13%  á tímabilinu 2-5 

dögum eftir köstun og niður í 2,13% 8-45 dögum eftir köstun.  Ekki kom fram munur á milli 

fjögurra hestakynjanna í rannsókninni í  próteinhlutfalli mjólkur, amínósýrusamsetningu né 

styrkleika steinefna.  Tafla 6 sýnir steinefnainnihald broddmjólkur og mjólkur í rannsókninni 

samanborið við kúamjólk. 

Tafla 6.  Steinefnainnihald í kg mjólkur af kaplamjólk og kúamjólk (Csapó-Kiss o.fl. 1995). 

 Kaplamjók Kúamjók 

Efni 0-2 dagar 3-5 dagar 8-45 dagar 5-270 dagar 

Aska % 0,592 0,526 0,405 0,753 

Kalíum (mg/kg) 928 709 517 1204 

Natríum (mg/kg) 320 177 167 504 

Kalsíum (mg/kg) 748 953 823 1287 

Fosfór (mg/kg) 742 638 499 996 

Magnesíum (mg/kg) 140 86 66 139 

Zink (mg/kg) 2,95 2,08 1,99 5,63 

Járn (mg/kg) 1,00 1,58 1,21 1,07 

Kopar (mg/kg) 0,61 0,25 0,23 0,30 

Mangan (mg/kg) 0,045 0,053 0,054 0,093 

 

Taflan sýnir glöggt að kaplamjólkin inniheldur minna af öllum helstu steinefnum en 

kúamjólkin.  Jafnframt kemur fram að innihald megin steinefnanna minnkar þegar líður á 

mjaltaskeið hryssunnar með undantekningu fyrir kalsíum.  Niðurstöður Schryver, Oftedal, 

Williams, Soderholm og Hintz (1986) sýndu að styrkur kalsíum, fosfórs, magnesíum, natríum, 

kopars og zinks lækkaði frá 1. til 17. viku eftir köstun með tímabundnum undantekningum 

fyrir kalíum og natríum.  Schryver o.fl. (1986) báru saman steinefnainnihald mjólkur við 

reiknað steinefnamagn í líkama folalda við 4 mánaða aldur og fundu að mjólkin innihélt frá 

20 til 80% meira af steinefnum en folaldið var að taka upp og ætti því að duga sem megin 

steinefnagjafi fyrir folaldið fyrstu 4 mánuðina í lífi þess.  

 

Ekki hafa verið gerðar beinar mælingar á mjólkurnyt hjá íslenskum hryssum en Ingimar 

Sveinson (1991) hefur áætlað nytina útfrá vexti folalda, eins og tafla 7 sýnir, og þær 

upplýsingar nýttar sem almennar leiðbeiningar í Handbók bænda á Íslandi.  Í sömu töflu koma 

fram viðmiðunartölur frá  National Research Council (2007) um áætlaða nyt fyrir 400 kg 

þungar hryssur.  Algengt er að miða nytina við hlutfall af þyngd hryssunnar.  Í rannsókn 

Gibbs, Potter, Blake og McMullan (1982) var nytin í upphafi mjólkurskeiðs um 2,2% af 

þyngd móður en lækkaði niður í 1,9% eftir 150 daga frá köstun hjá Quarter hrossum. 

 

Tafla 7.  Áætluð mjólkurnyt hjá íslenskum hryssum (Ingimar Sveinsson, 1991; National 

Research Council, 2007). 

 

Mánuðir eftir köstun 

Dagleg nyt, kg 

(Ingimar Sveinsson, 1991) 

Dagleg nyt, kg (400 kg þungi) 

(National Research Council, 2007) 

0-1 10-11 13,04 

1-2 12-13 12,96 

2-3 13-13,5 11,96 

3-4 10-10,5 10,84 

4-5 9-10 9,76 

Það er fyrst og fremst fyrsta mánuðinn sem talsvert ber á milli hjá Ingimari Sveinssyni (1991) 

og National Research Council (2007).  Á þeim tíma virðist mjólkurmagnið vera talsvert 

breytilegt milli kynja og vísbendingar um að t.d. smærri hestakynin hafi hlutfallslega hærri 

nyt í upphafi mjaltaskeiðs en þau stærri (Pagan o.fl., 1984).  Fyrsta mánuðinn er mjólkin 

umtalsvert þurrefnis- og orkuríkari en síðar á mjaltaskeiðinu og eðlilegt að taka tillit til þess 

þegar orkutap hryssunnar við mjólkurframleiðsluna er metin (Oftedal, Hintz & Schryver, 

1983).  Til að meta mjólkurframleiðsluna miðað við þyngd og tíma á mjaltaskeiðinu notar 

National Research Council (2007) eftirfarandi jöfnu:  Y = a * (d
0,0953

) * e
(-0,0043d)

.  Y er kg 

mjólkur á dag, a er 0,0274287 * fullorðinsþyngd í kg og d er fjöldi daga frá köstun.  Þessi 

formúla gerir ekki ráð fyrir hlutfallslega meiri mjólkurframleiðslu smærri hestakynja. 

 

Orku- og efnaþarfir hryssunnar stóraukast þegar mjólkurframleiðslan hefst.  National 

Research Council (2007) áætlar að mjólkandi hryssur þurfi viðhaldsþarfir miðað við þyngd 

sína auk orku til mjólkurmyndunar.  Orka til mjólkurmyndunar er reiknuð útfrá áætluðu 

innihaldi mjólkur og reiknuðu magni útfrá þyngd hryssunnar.  Gert er ráð fyrir að 60% 

nýtingu meltanlegrar orku í fóðri til mjólkurmyndunar og að mjólkin innihaldi 500 kcal/kg 

mjólkur.  Próteinþarfirnar eru metnar útfrá próteininnihaldi kaplamjólkur og gert er ráð fyrir 

50% nýtingar meltanlegs próteins í fóðri sem þýðir um 40-50 g/kg mjólkur.  Próteinþarfir til 

viðhalds miðast við 3 g meltanlegt prótein fyrir hvert kg líkamsþunga í veldinu 0,75.   

 

Samkvæmt forsendum National Research Council (2007) eru orku- og próteinþarfir 400 kg 

hryssu á mismunandi tíma í framleiðslu samkvæmt töflu 8. 

 

Tafla 8.  Orkuþörf og próteinþörf hryssu á dag til viðhalds og mjólkurframleiðslu (National 

Research Council, 2007). 

Framleiðslustig Mjólk (kg) Orkuþörf (Mcal) Hrápróteinþörf (g) 

Mjólk 1. mán. 13,04 25,4 1228 

Mjólk 3.mán. 11,96 24,5 1174 

Mjólk 5. mán. 9,76 22,7 1064 

 

Samkvæmt National Research Council (2007) eru orkuþarfir hryssu tvöfaldar viðhaldsþarfir 

þegar mjólkurframleiðslan hefst og próteinþarfir allt að því fjórfaldast miðað við geldstöðu.  

Nýgræðingur uppfyllir ágætlega orku- og próteinþarfir hryssnanna (Ingimar Sveinsson, 1991) 

en stundum kasta hryssurnar það snemma að nægjanlegu fersku grasi er ekki til að dreifa og 

þá þarf að velja orku- og próteinríkt hey til að tryggja að hryssan mjólki nóg handa folaldinu. 

Folöldin byrja fyrst að narta í gras þegar þau eru fárra daga gömul en fyrstu 4-5 mánuðina er 

samt mjólkin þeirra aðalnæring en eftir það stjórnast vöxturinn sífellt meira af gæðum 

beitarinnar og/eða heyfóðrunarinnar (Breuer, 1998).  Það er afar mismunandi hvenær folöldin 

eru vanin undan hryssunum og tíðkast æ oftar að þau gangi undir allan veturinn hérlendis.   

3.3.3 Beit og hey 

Svo virðist sem algengt sé erlendis að folöld séu vanin undan við 4-5 mán. aldur en margar 

rannsóknir á samspili fóðrunar og vexti tryppa miðast einmitt við þennan aldur.   

 

Til að ákveða hvað er góð fóðrun fyrir 4-6 mánaða gamalt tryppi þarf fyrst að átta sig á 

næringarþörf og þroskastigi tryppanna við þennan aldur.  Helstu næringarefni auk vatns eru 

orka, prótein, einstakar amínósýrur, vítamín og steinefni (Duren, 1998; Duren, 2004; Ott, 

2001).  Tafla 9 sýnir næringarþarfir tryppa á aldrinum 4 til 24 mánaða samkvæmt National 

Research Council (2007) miðað við eðlilegan þroska sem endurspeglast í áætlaðri þyngd og 

400 kg fullorðinsþyngd. 

 

Tafla 9.  Daglegar næringarþarfir og áætluð þyngd tryppa á aldrinum 4-18 mán. fyrir orku, 

prótein, lýsin og helstu steinefni miðað við 400 kg fullorðinsþyngd (National Research 

Council, 2007). 

Næringarefni o.fl. 4 mán. 6 mán. 12 mán. 18 mán. 24 mán. 

Áætlaður vöxtur-kg/dag 0,67 0,58 0,36 0,23 0,14 

Áætluð þyngd-kg 135 173 257 310 343 

Orka-Mcal 10,6 12,4 15,0 15,4 15,0 

Hráprótein-g 535 541 677 639 616 

Lýsin-g 23,0 23,3 29,1 27,5 26,5 

Kalíum-g 8,8 10,4 13,9 16,2 17,6 

Natríum-g 3,4 4,0 5,5 6,4 7,0 

Kalsíum-g 31,3 30,9 30,1 29,6 29,3 

Fosfór-g 17,4 17,2 16,7 16,5 16,3 

Magnesíum-g 2,9 3,3 4,3 4,9 5,3 

Klór-g 12,5 16,1 21,2 25,6 28,3 

Brennisteinn-g 5,1 6,5 9,6 11,6 12,9 

Zink-mg 134,8 172,7 257,0 310,0 343,4 

Kopar-mg 33,7 43,2 64,2 77,5 85,8 

 

Orkuþörfum má skipta upp í orku til vaxtar og orku til viðhalds (Ott, 2001).  Til viðhalds er 

tekið mið af þyngd, óháð aldri.  Formúlan sem National Research Council (2007) miðar við 

fyrir viðhaldsþarfir er að meltanleg orkuþörf  jafngildi í Mcal 1,4 + 0,03 * líkamsþungi.  

Formúlan fyrir orku (Mcal) til vaxtar tekur hins vegar tillit til aldurs og vaxtar og er (4,81 + 



25 

1,17X - 0,023X
2
)*vöxtur, þar sem X er aldur í mánuðum og vöxtur er þyngdaraukning á dag í 

kg (National Research Council, 2007; Ott, 2001).   

 

Rannsóknir undirstrika mikilvægi próteins til vaxtar en jafnframt að aukin próteinfóðrun 

skilar aðeins auknum vexti upp að vissu marki (Jordan & Myers, 1972; Yoakam, Kirkham & 

Beeson, 1978; Ott o.fl., 1979).  Próteinþarfir tryppa taka mið af þörfum fyrir einstakar 

amínósýrur, amínósýruinnihaldi fóðursins og loks meltanleika próteinsins.  Prótein er 

nauðsynlegt bæði til viðhalds og vaxtar rétt eins og orkuþarfirnar.  Þess vegna hafa 

próteinþarfirnar verið miðaðar við orkuþarfir.  Fyrir folöld innan við ársgömul er miðað við 

50 g hráprótein/Mcal af meltanlegri orku og 45 g/Mcal fyrir tryppi eldri en ársgömul (Ott, 

2001).  Lýsín er talin vera fyrsta takmarkandi amínósýran.  Eins og fyrir prótein eru þarfirnar 

fyrir lýsín miðaðar við orkuþarfir.  Fyrir folöld innan við ársgömul er miðað við 2,1 g 

lýsin/Mcal af meltanlegri orku og 1,9 g fyrir tryppi eldri en ársgömul (Duren, 2004).  

Metíónín, trýptófan og þreónín eru næstu amínósýrur sem gæti vantað í fóðrið. 

 

Þarfirnar fyrir steinefni taka mið af þyngd og vexti tryppanna.  Mestar eru þarfirnar fyrir 

kalsíum og fosfór en saman mynda þessi efni uppistöðuna í beinum og því afar mikilvæg fyrir 

ungviði í vexti (Duren, 2004).  Það má finna rannsóknir sem sýna jákvæð áhrif af 

viðbótarfóðrun með kalsíum og fosfór (Jordan, Myers, Yoho & Spurrell, 1975; Ott & 

Asquith, 1989; Thompson, Jackson & Baker, 1988) en rannsóknir sýna líka að ofurskammtar 

eru tilgangslausir til að auka vöxt (Ott & Asquith, 1989; Fradinho o.fl., 2006).  Þar sem 

hlutfallið Ca:P er 2:1 í beinum er talið að heppileg hlutföll í fóðri sé á bilinu 3:1–1:1.  Auk 

kalsíum og fosfórs þarf að huga sérstaklega að kopar og sinki í fóðri hrossa.  Kopar er 

mikilvægur fyrir bein og brjóskmyndun og sink er mikilvægt fyrir efnaskipti próteina og 

kolvetna (Lawrence, 2005b; Duren, 1998; Duren, 2004).   

 

Varðandi önnur steinefni en hér hafa verið rædd eða koma fram í töflu 9 má benda á 

viðmiðunargildi National Research Council (2007) sem endurspegla næringarþarfir hrossa 

miðað við stöðu þekkingar í dag og þarf hver og einn að huga að efnainnihaldi síns fóðurs 

miðað við þarfir.  T.d. má benda á talsverðan héraðsbundinn mun í efnainnihaldi heyja í stórri 

úttekt á snefilefnum í heyjum hérlendis (Grétar Harðarson, Arngrímur Thorlacius, Bragi L. 

Ólafsson, Hólmgeir Björnsson & Tryggvi Eiríksson, 2006).  Þar er bent á að innihald selens, 

kopars og sinks sé almennt lítið á Íslandi og innihald snefilefna almennt lægra á Suður- og 

Suðausturlandi en í öðrum landshlutum.  

Við fóðrun Thorougbred og Standardbred tíðkast að fóðra folöld aukalega við hliðina á 

mjólkinni í formi kjarnfóðurs og mjólkurduft-blöndu og halda því áfram eftir að vanið er 

undan til að lágmarka viðbrigðin við að missa móðurmjólkina (Miraglia, 2004). 

 

Hér á landi tíðkast víða frjálst heyát folalda og tryppa yfir veturinn.  Það ræðst þá af samspili 

átgetu og heygæðum hvað þau ná að innbyrða af orku og næringarefnum.  Tryppi eru talin 

geta étið þurrefni sem svarar til 1,5-2,5% af þyngd sinni á dag (Ott, 2001; Duren, 1998). 

 

Nokkrar íslenskar rannsóknir hafa skoðað þrif hrossa á beit.  Berglind Hilmarsdóttir, Ólafur 

Guðmundsson og Gunnar Ríkharðsson (1984) skoðuðu þrif folalda og hryssna á mýrlendi á 

láglendi á Suðurlandi, tvö sumur, þar sem beitarþéttleiki var mismunandi.  Folöldin voru að 

vaxa að meðaltali 637-802 g/dag, marktækt minna (p<0,01) þar sem beitarþungi var 1,36 

hryssur/ha miðað við minnsta beitarþungann sem var 0,47 hryssur/ha.  Þá dró rólega úr vexti 

eftir því sem leið á ágúst og september.  Uppgefinn meltanleiki í tilrauninni var kringum 50% 

í öllum hólfunum en ekki kemur fram hvernig hann þróaðist á tilraunatímanum.   

 

Ólafur Guðmundsson (1981) tók saman helstu niðurstöður nokkurra beitartilrauna, m.a. 

beitartilraun með 2ja og 3ja vetra hross á mýrlendi yfir sumartímann þar sem beitarþungi var 

mismunandi og eins bæði beitt á óáborið og áborið land.  Vöxturinn var meiri eftir því sem 

beitarþunginn var minni og einnig betri á áborna landinu.  Þó er niðurstaða höfundar að þrif 

hrossanna hafi verið góð í öllum tilvikum og framræst mýrlendi á láglendi henti þeim betur en 

lambfé.  Hér ræður e.t.v. miklu að hrossin geti bætt sér upp lélegan meltanleika með auknu áti 

frekar en sauðféð.     

3.3.4 Afleiðingar vanfóðrunar og offóðrunar 

Góð fóðrun stefnir að því að koma á legg heilbrigðum einstakling sem þroskast eðlilega 

miðað við sína erfðaeiginleika til vaxtar.  Hægur vöxtur getur leitt af sér þroskalítinn og 

smáan einstakling sem ekki afkastar eins og við óskum.  Of hraður vöxtur getur leitt af sér 

vandamál á borð við misvöxt í beinum (Pagan, 2005).  National Research Council (2007) 

tiltekur nokkra áhættuþætti í fóðrun sem getur leitt til vaxtarvandamála.  Þar er talið að ójöfn 

fóðrun þar sem skiptist á vaxtarstöðnun með uppbótavexti í kjölfarið sé varasöm.  Hins vegar 

virðist sem frjáls aðgangur að fóðri með jöfnum samfelldum vexti sé ekki vandamál, a.m.k. 

upp að eins árs aldri.  Þá er nefnt mikilvægi þess að Ca:P hlutfallið sé hærra en 1 og því 

hafnað að mikil próteinfóðrun auki hættu á óreglu í beinvexti.  Svo virðist sem þetta vandamál 

sé talsvert stórt í einstökum hestakynjum, t.d. í Quarter hestinum, Thorougbred og arabíska 

hestinum en aftur sjaldgæft í smáhestum og dráttarhestum.  Bent er á að mikilli fóðrun á 

auðleystum kolvetnum fylgi insúlín ónæmi en ekki sé sannað að því fylgi misvöxtur í beinum.  

Pagan (2005) telur að hjá Thoroughbred megi ná sömu tveggja ára þyngd með rólegum vexti 

framan af í stað þess að hámarka vöxtinn með mikilli fóðrun og þannig minnki hættan á 

misvexti í beinum.  Cymbaluk, Christison og Leach (1990) báru saman vöxt 18 Quarter hesta 

og Quarter-Paint blendinga sem skipt var í tvo hópa þar sem annar fékk fóður samkvæmt 

lágmörkum National Research Council en hinn hópurinn fékk frjálst gróffóðurát.  Hópurinn 

sem fékk frjálst gróffóðurát óx 33% hraðar en hinn hópurinn en þar voru vandamál í stoðkerfi 

algengari.   

4. Worldfengur 1990-2009 - skrokkmál 

4.1. Markmið úrvinnslu 

Gögnin sem Þorvaldur Árnason og Þorkell Bjarnason (1994) unnu úr fyrir vöxt íslenska 

hestsins náðu fram til 1990 og því var áhugavert að skoða þróunina á landsvísu eftir 1990.  

Markmiðið með greiningu gagnanna var að skoða hvort vísbendingar væru í Worldfeng 

(Bændasamtök Íslands, 2010) um breytingar á stærð og skrokkhlutföllum íslenska hestsins á 

tímabilinu 1990-2009.  Breyturnar voru hæð á herðar, bollengd, hlutfallið lengd/hæð á herðar 

og hlutfallið hæð á herðar/boldýpt.  Rannsóknaspurningarnar voru eftirfarandi: 

 Er munur á stærð og skrokkhlutföllum milli hesta og hryssna? 

 Er munur á stærð eftir 5 ára tímabilum? 

 Er munur á stærð aldurshópanna (4, 5, 6 og 7+ vetra) innan tímabila? 

4.2. Gögn og greining 

Gögnin voru forunnin af Bændasamtökum Íslands og náðu til allra sýndra hrossa á Íslandi á 

tímabilinu 1990-2009.   Alls var um að ræða 29451 sýningu þar sem sýndar voru 22616 

hryssur og 6835 hestar.  Annars skiptust hrossin niður á fæðingarár og aldurshópa eins og 

töflur 10 og 11 sýna.  

 

Tafla 10.  Fjöldi sýninga á tímabilinu 1990-2009 skipt niður á fæðingarár. 

Fæðingarár Fjöldi 

1980-1984 1473 

1985-1989 6974 

1990-1994 7153 

1995-2000 7107 

2000-2004 6422 

2005-2009 322 

 

Tafla 11.  Fjöldi sýninga á tímabilinu 1990-2009 skipt niður á aldur í sýningu. 

Aldur í sýningu Fjöldi 

4 4965 

5 8035 

6 7527 

7+ 8924 

 

 

Við skoðun gagnanna kom í ljós að hlutfallið hestar/hryssur af sýndum hrossum á hverju 

tímabili var nokkuð svipaður.  Þar sem gögnin byggja á sýndum hrossum á tímabilinu 1990-

2009 er skekkt aldursdreifing fyrir fæðingarárin 1980-1984 (vantar yngstu hrossin) og 2005-

2009 (einungis 4 vetra hross).  Ekki eru gögn fyrir brjóstdýpt og lengd sýningarárin 1990 og 

1991 og lengd hjá hryssum kemur fyrst inn árið 1996.  Því var valin sú leið að skoða 

kynjamuninn útfrá öllum hópnum frá og með árinu 1996 en skoða mun á aldri og tímabilum 

aðskilið fyrir hesta og hryssur og sleppa gögnum fyrir tímabilin 1980-1984 og 2005-2009 

vegna skekkju í aldursdreifingu. Ekki er tekið tillit til þess að sum hrossin koma oftar en einu 

sinni til dóms.  Öll tölfræðiúrvinnsla fór fram í SPSS (v. 11.0, SPSS Inc.).  Breytur fyrir öll 

skrokkmál sýndu normaldreifingu. 

4.3. Kynjamunur (hestar / hryssur) 

Fervikagreining (ANOVA) leiddi í ljós marktækan mun (p<0,01) milli kynja, hesta og 

hryssna, fyrir allar breyturnar.  Hestarnir eru hærri á herðar og með minni brjóstdýpt og af því 

leiðir hærra hlutfall hæð á herðar/brjóstdýpt.  Hins vegar eru hryssurnar bollengri og fyrir 

vikið er hlutfallið lengd/hæð á herðar talsvert hærra hjá hryssunum.  Meðaltölin fyrir 15900 

hryssur og 5062 hesta koma fram í töflu 12. 

 

Tafla 12.  Meðaltöl fyrir hæð á herðar, bollengd, brjóstdýpt, hlutfallið lengd/hæð á herðar og 

hlutfallið herðar/brjóstdýpt fyrir hesta og hryssur byggt á gögnum úr Worldfeng sýningarárin 

1996-2009. 

 

Hestar Hryssur 

 Mælibreytur Meðaltal Staðalfrávik Meðaltal Staðalfrávik Marktækni 

Hæð á herðar 139,8 3,14 138,1 3,19 p<0,01 

Bollengd 141,5 3,17 141,8 3,38 p<0,01 

Brjóstdýpt 63,8 1,93 64,0 1,81 p<0,01 

Lengd/Herðar 1,01 0,021 1,03 0,023 p<0,01 

Herðar/Brjóstdýpt 2,19 0,056 2,16 0,051 p<0,01 

4.4. Aldursmunur og fæðingarár  

Skoðað var hvort munur var á áðurnefndum skrokkmálum eftir sýningaraldri  og fæðingarári 

(5 ára tímabil).  Unnið var úr gögnunum fyrir hvort kyn fyrir sig fyrir hross fædd 1985 – 

2004.  Beitt var GLM (General Linear Model, Type II) aðferð og Duncan-prófi til að greina 

hvort um mun væri að ræða og hvaða hópar (aldur, fæðingarár) eru marktækt ólíkir (p<0,01).  

Ekki var tekið tillit til samspilsáhrifa. 

4.4.1 Hryssur 

Í töflu 13 og 14 sést hvernig skrokkmál hryssnanna eru marktækt ólík (p<0,01) eftir annars 

vegar fæðingarári og hins vegar sýningaraldri ásamt meðaltölum og fjölda í hverjum flokki.   

Tafla 13.  Meðaltöl og marktækur munur fyrir hæð á herðar, bollengd, brjóstdýpt, hlutfallið 

lengd/hæð á herðar og hlutfallið herðar/brjóstdýpt eftir fæðingarári (tímabil) hjá hryssum 

sýningarárin 1990-2009. 

Skrokkmál Fæðingarár Fjöldi Meðaltal (p<0,01) 

Herðar 

1985-1989 5594 136,6 b 

1990-1994 5571 136,5 a 

1995-1999 5407 138,2 c 

2000-2004 4670 139,8 d 

Lengd 

1985-1989 704 140,3 a 

1990-1994 5050 141,2 b 

1995-1999 5400 141,9 c 

2000-2004 4669 142,7 d 

Brjóstdýpt 

1985-1989 4357 63,5 a 

1990-1994 5571 63,5 a 

1995-1999 5406 64,1 b 

2000-2004 4670 64,3 c 

Lengd/Herðar 

1985-1989 704 1,034 c 

1990-1994 5050 1,034 c 

1995-1999 5400 1,027 b 

2000-2004 4669 1,020 a 

Herðar/Brjóstdýpt 

1985-1989 4357 2,13 a 

1990-1994 5571 2,15 b 

1995-1999 5406 2,16 c 

2000-2004 4670 2,17 d 

Tafla 14.  Meðaltöl og marktækur munur fyrir hæð á herðar, bollengd, brjóstdýpt, hlutfallið 

lengd/hæð á herðar og hlutfallið herðar/brjóstdýpt eftir sýningaraldri hjá hryssum sýningarárin 

1990-2009. 

Skrokkmál Sýningaraldur Fjöldi Meðaltal (p<0,01) 

Herðar 

7 6835 137,4 a 

6 5919 137,6 b 

5 5840 138,1 c 

4 2648 138,0 c 

Lengd 

7 5774 142,0 c 

6 4373 141,9 bc 

5 3863 141,8 b 

4 1813 141,1 a 

Brjóstdýpt 

7 6835 64,1 d 

6 5656 63,9 c 

5 5178 63,7 b 

4 2335 63,3 a 

Lengd/Herðar 

7 5774 1,031 d 

6 4373 1,028 c 

5 3863 1,025 b 

4 1813 1,021 a 

Herðar/Brjóstdýpt 

7 6835 2,14 a 

6 5656 2,15 b 

5 5178 2,16 c 

4 2335 2,17 d 

 

Samkvæmt töflu 13 eru hryssurnar að stækka frá 1985-2004 í hæð á herðar, lengd og 

brjóstdýpt.  Þó virðist vera lækkun á herðar1990-1995 miðað við tímabilið á undan en síðan 

tekur við verulega hækkun.  Þetta kemur ekki fram þegar skoðuð er brjóstdýpt og lengd en 

mál á þeim virðast aukast óslitið frá 1985.  Hæð á herðar er hærri hjá yngri hryssunum en 

þeim eldri (sjá töflu 14).  Þetta styrkir þá skoðun að hækkun á herðar sé lokið fyrir 4-5 vetra 

aldurinn hjá hryssunum og e.t.v. koma þroskameiri hryssurnar fyrr til dóms en þær sem eru 

þroskaminni.  Þá virðist sem hryssurnar séu að lengjast og brjóstið að dýpka eftir að 

hæðarvexti er lokið.  Jafnframt virðist sem hryssurnar frá 1985 séu að hækka hlutfallslega 

meira á herðar heldur en sem nemur lengingu og aukinni brjóstdýpt.  Hafa ber í huga að 

einungis hluti hrossanna fædd á tímabilinu 1985-1989 eru með mælingu á lengd og þarf að 

taka tillit til þess við mat á niðurstöðunum. 

4.4.2 Hestar 

Eins og fyrir hryssurnar kom fram marktækur munur (p<0,01) á fæðingarári (tímabil) og 

sýningaraldri samkvæmt GLM (SPSS 11,0).  Í töflu 15 og 16 sést hvernig skrokkmál hestanna 

eru marktækt ólík (p<0,01) eftir annars vegar fæðingarári og hins vegar sýningaraldri ásamt 

meðaltölum og fjölda í hverjum flokki.   

 

Tafla 15.  Meðaltöl og marktækur munur fyrir hæð á herðar, bollengd, brjóstdýpt, hlutfallið 

lengd/hæð á herðar og hlutfallið herðar/brjóstdýpt eftir fæðingarári (tímabil) hjá hestum 

sýningarárin 1990-2009. 

Skrokkmál Fæðingarár Fjöldi Meðaltal (p<0,01) 

Herðar 

1985-1989 1380 139,4 b 

1990-1994 1582 138,2 a 

1995-1999 1700 139,4 b 

2000-2004 1752 141,3 c 

Lengd 

1985-1989 767 139,9 a 

1990-1994 1579 140,7 b 

1995-1999 1699 141,3 c 

2000-2004 1751 142,2 d 

Brjóstdýpt 

1985-1989 954 63,4 a 

1990-1994 1582 63,2 a 

1995-1999 1699 63,8 b 

2000-2004 1751 64,3 c 

Lengd/Herðar 

1985-1989 767 1,019 c 

1990-1994 1579 1,018 c 

1995-1999 1699 1,014 b 

2000-2004 1751 1,007 a 

Herðar/Brjóstdýpt 

1985-1989 954 2,17 a 

1990-1994 1582 2,19 b 

1995-1999 1699 2,19 b 

2000-2004 1751 2,20 c 

Tafla 16.  Meðaltöl og marktækur munur fyrir hæð á herðar, bollengd, brjóstdýpt, hlutfallið 

lengd/hæð á herðar og hlutfallið herðar/brjóstdýpt eftir sýningaraldri hjá hestum sýningarárin 

1990-2009. 

Skrokkmál Sýningaraldur Fjöldi Meðaltal (p<0,01) 

Herðar 

7 956 139,1 a 

6 1268 139,8 c 

5 2195 139,9 c 

4 1995 139,4 b 

Lengd 

7 890 141,6 c 

6 1162 141,5 bc 

5 1962 141,3 b 

4 1782 140,8 a 

Brjóstdýpt 

7 955 64,1 d 

6 1202 63,9 c 

5 1996 63,7 b 

4 1833 63,5 a 

Lengd/Herðar 

7 890 1,017 b 

6 1162 1,014 a 

5 1962 1,013 a 

4 1782 1,013 a 

Herðar/Brjóstdýpt 

7 955 2,17 a 

6 1202 2,18 b 

5 1996 2,19 c 

4 1833 2,19 c 

 

Svipað og fyrir hryssurnar sýna meðaltölin að hestarnir hafa verið að hækka á herðar, lengjast  

og brjóstdýpt að aukast á tímabilinu 1985 til 2004 en þó eru vísbendingar um að hross fædd á 

tímabilinu 1990-1994 séu lægri en 5 árin þar á undan.  Það er erfitt að ráða í hvort hestarnir 

séu að hækka með auknum aldri en nokkuð örugglega eru þeir að lengjast og brjóstdýptin að 

aukast.  Eins og hjá hryssunum virðist hæðin vera að aukast meira en sem nemur lengingu og 

aukningu í brjóstdýpt.   

 

Varast ber að draga of miklar ályktanir af þeirri greiningu sem kemur fram í töflum 13, 14, 15 

og 16 og fara varlega í að alhæfa fyrir stofninn í heild.  Einungis hluti stofnsins kemur til 

dóms en það er vissulega virki hluti hans. Ýmsir þættir geta haft  áhrif á hvaða hross skila sér 

til dóms og enn frekar hvenær það gerist.  Engu að síður er um mikinn fjölda mældra hrossa 

að ræða og niðurstöður ættu að endurspegla nokkuð vel í hvaða átt stofninn á Íslandi er að 

þróast. 

5. Vöxtur og þroski Hólatryppanna 1996-2010 
Hólaskóli safnaði skrokkmálum fyrir folöld og tryppi skólans frá 1996 til dagsins í dag, en 

áður höfðu Þorvaldur Árnason og Þorkell Bjarnason (1994) gert upp gögn frá Hólum og víðar 

að frá 1970 til 1990.  Síðan þá hafa aðferðir við heyskap og vinnulag við uppeldi folalda og 

tryppa breyst á Hólum sem og almennt hérlendis.  Það er ótvírætt að skrokkmál íslenska 

hestsins eru að aukast,  sbr. niðurstöður í kafla 4 .  Skýringa gæti verið að leita í bættri fóðrun 

s.s. aukinni heygjöf og betra vinnulagi við fóðrun t.d. flokkun hrossanna eftir fóðurþörfum og 

hversu lengi folöldin ganga undir svo eitthvað sé nefnt.  Einnig getur verið um 

kynbótaframför að ræða en skrokkmál hafa almennt hátt arfgengi (Þorvaldur Árnason, 1975).  

Úrvinnsla á Hólagögnunum gefur vísbendingar um hvort breytingar séu að verða á 

vaxtarhraða og stærð Hólatryppanna og hvernig þau stækka miðað við tiltekna fóðrun.  Þá er 

hagnýtt að þekkja samband skrokkmála við líkamsþunga þar sem fóðurþarfir miðast gjarnan 

við þunga en vigtun hrossa krefst stórgripavigtar sem ekki er eins meðfærileg og málband og 

mælistöng.  Markmiðið með úrvinnslu gagnanna var nánar tiltekið að: 

1. Finna vaxtarkúrfu Hólatryppanna á mælingatímabilinu fyrir þunga, hæð á 

herðar/bak/lend, brjóstdýpt, lengd, bóga, mjaðmahorn, lærleggstoppa og brjóstummál. 

2. Skoða hvernig hlutföllin herðar/lend, lengd/herðar og herðar/brjóstdýpt þróast á 

vaxtartímanum. 

3. Skoða hvort nota megi brjóstummál og brjóstdýpt, með eða án fleiri skrokkmála, til að 

áætla þyngd með nægjanlegu öryggi. 

4. Skoða hvort vöxturinn er jafn árið um kring. (eingöngu gögn frá 1996-2003). 

5. Bera vöxt Hólatryppanna saman við gögn Ingimars Sveinssonar (1994) og gögn 

Þorvaldar Árnasonar  og Þorkels Bjarnasonar (1994). 

5.1. Efni og aðferðir 

5.1.1 Hólagögn  

Fyrstu mælingarnar eru frá 18. janúar 1996 og sú síðasta frá 12. febrúar 2010.  Fjöldi mælinga 

til úrvinnslu eru 493 þar sem hver mæling nær til 10 skrokkmála.  Tryppin voru mæld tvisvar 

á ári, á tímanum janúar-febrúar og síðan apríl-maí frá 1996 til 2003.  Frá 2004-2010 var 

janúar-febrúar mæling eingöngu.  Eina árið sem vantar alveg er 2007.  Skrokkmál við 

fæðingu eru óþekkt en fyrstu mál eru við 7 mán. aldur (yngst, 210 dagar) og ná til 46 mán. 

aldurs (elst, 1422 dagar). 

Málin sem voru tekin eru hæð á herðar, hæð á bak, hæð á lend, brjóstdýpt, bollengd, 

bógbreidd, breidd milli mjaðmahorna, breidd milli lærleggstoppa, brjóstummál og þungi.  

Þetta eru sömu mál og mæld eru á kynbótahrossum og nánar líst í reglugerð (reglugerð nr. 

948/2002 um uppruna og ræktun íslenska hestsins, viðauki 1, kafli V. Skrokkmál).  Auk þessa 

var holdafar metið og skráð samkvæmt sérstökum holdstigunarskala frá 1 til 5 (reglugerð nr. 

160/2006 um aðbúnað, umhirðu og heilbrigðiseftirlit hrossa, viðauki 1, C. Holdstigun).  

Holdstigunin var eingöngu notuð óbeint og staðfestir að tryppin voru almennt í góðum 

holdum þegar þau voru mæld.  Til að greina breytingar á skrokkhlutföllum með auknum aldri 

tryppanna voru reiknuð hlutföll fyrir hæð á herðar/hæð á lend, lengd/hæð á herðar og hæð á 

herðar/brjóstdýpt.  Í nokkrum tilfellum vantar mælingar á breyturnar lengd, brjóstdýpt, 

bógbreidd, breidd milli mjaðmahorna, breidd milli lærleggstoppa og brjóstummál.  Fjöldi 

mælinga sem vaxtarkúrfurnar fyrir áðurnefndar breytur byggjast á eru þannig færri en t.d. 

fyrir hæð á herðar og þá sérstaklega fyrir elstu tryppin (46 mán.).  Því er aðeins mismunandi 

hvort niðurstöðurnar ná til 43 mán. eða 46 mán. aldurs tryppanna. 

 

Verulegur óvissuþáttur í gögnunum er fæðingardagur folaldanna og þar með nákvæmur aldur 

þegar mælingar fara fram. Valinn er sá kostur að nota 15. júní sem viðmið fyrir alla 

árganganna en það getur haft veruleg áhrif í fyrstu mælingu hvort folöldin eru fædd snemma 

eða seint.  Mælingarnar að vetrinum og vorinu eru ekki gerðar á nákvæmlega sama tíma ár 

hvert og eins vantar 1 ár (2007) inní mælingarnar sem flækir úrvinnslu og túlkun gagnanna.  

Þá hefur áhrif að fæddum folöldum fækkar þegar líður á tímabilið og því vegur fyrri hluti 

tímabilsins þyngra í vaxtarkúrfunum.  Kúrfurnar byggja á öllum mælingum á tímabilinu án 

tillits til kyns.  Aldurinn er einfaldlega dagafjöldi frá 15. júní á fæðingarári viðkomandi 

folalds/tryppis og fram að mælingardegi en þannig var reynt að leiðrétta fyrir óreglu í hvenær 

mælt var á árinu. 

5.1.2 Almenn umhirða 

Gunnar Rögnvaldsson var bústjóri á Hólum frá 1992 til 1998, Valdimar Sigmarsson 1999, 

Þórður Pálsson 2000 og Eysteinn Steingrímsson var bústjóri frá 2001 til dagsins í dag (2010).  

Munnlegar upplýsingar um hirðingu stóðhrossanna á Hólum eru fengnar frá Gunnari og 

Eysteini.   

 

Rúlluheyskapur hófst á Hólum 1991 og hrossunum nánast eingöngu gefið rúlluhey og 

ferbaggar  uppfrá því.  Fram til 2002 tíðkaðist að fá stóðhest í hryssurnar í júní og þá köstuðu 

þær í byrjun júní, allar á svipuðum tíma.  Eftir það var farið að keyra með þær í hólf frá 

Hólastað,  köstunartími varð breytilegri og færðist að meðaltali fram í júnílok (Víkingur 

Gunnarsson, munnleg heimild 2010).  Stóðið fær ormalyf vor og haust auk þess sem folöldin 

fá ormalyf þegar þau koma úr stóðhestahólfum, en þá tekur við beit fram á Hjaltadal þar til í 

lok október.  Þegar heim er komið er hrossunum beitt á ræktað og óræktað land í nágrenni 

Hóla þar til heygjöf hefst. 

 

Veturna 1991-1994 voru folöldin tekin undan kringum áramót og fóðruð við opið bæði inni 

og úti með frjálst át á heyi og eitthvað gefið af graskögglum með.  Frá og með 1995 til 

dagsins í dag hafa folöldin fengið að ganga undir hryssunum og vanið undan um 

mánaðarmótin apríl-maí.  Heyát hefur verið frjálst í vetrarhólfunum.   Gefið er meðalgott hey 

og háarrúllur gefnar með stöku sinnum (Gunnar Rögnvaldsson, bústjóri 1992-1998, munnleg 

heimild 2010).  Yfirleitt byrjar heygjöf fyrir jól með mikið sprottnu heyi til aðlögunar að 

heygjöf og síðan tekur við meðalgott hey (Eysteinn Steingrímsson, bústjóri 2001-2010, 

munnleg heimild 2010).  Í viðauka 3 má sjá meðal heygæði á Hólum 1995-2009.  Tryppin 

sem eru á 2. vetri eru fóðruð með folaldsmerunum yfir veturinn.  Tryppin sem eru á þriðja og 

fjórða vetri eru fóðruð saman og við frjálst heyát einnig.  Þegar búið er að venja undan eru 

folöldin alin á heyi áfram þar til þeim er sleppt fram á Hjaltadal sumarlangt ásamt eldri 

tryppum.  Öll hross hafa aðgang að salti að vetrum.  Í seinni tíð hafa verið notaðir 

steinefnastampar í hryssur og tryppi, ýmist keyptir tilbúnir eða blandað saman „racing 

mineral“, salti og fiskimjöli. 

5.1.3 Tölfræðiúrvinnsla 

Við úrvinnslu gagnanna var notaður tölfræðihugbúnaðurinn SPSS (v. 11.0, SPSS Inc.).  

Vaxtarkúrfurnar byggja á öllum mælingum á tímabilinu án tillits til kyns.  Með hjálp SPSS 

var búin til aðfella að S kúrfu (regression, unlinear, S-curve) eftir jöfnunni Y = e (b0 + (b1 / 

X)) þar sem X er aldur í dögum en b0 og b1 eru stuðlar sem gefa minnsta mögulega frávik 

fyrir ofanskráða S-kúrfu.   

 

Beitt var línulegri aðfellu (regression, linear) til að finna samband valinna skrokkmála 

(brjóstummál, brjóstdýpt, hæð á herðar og lengd) á móti þunga. 

 

Eingöngu var stuðst við gögn frá tímabilinu 1996-2003 til að meta hvort vöxturinn sé jafn yfir 

árið þar sem einungis var vigtað árlega á árabilinu 2004-2009. 

Myndræn framsetning á vaxtarkúrfunum og samanburður við eldri gögn var unnin í Excel 

2007 og meðaltöl unnin uppúr Hólamælingunum borin saman við niðurstöður Ingimars 

Sveinssonar (1994) og Þorvaldar Árnasonar og Þorkels Bjarnasonar (1994).  Ekki var gerð 

tilraun til að reikna hvort um marktækan mun væri að ræða milli íslensku rannsóknanna en 

látið nægja að bera saman meðaltölin myndrænt fyrir þyngd, brjóstmál, hæð á herðar og 

lengd. 

5.2. Niðurstöður 

5.2.1 Vaxtarkúrfur 

Á mynd 9 og 10 má sjá aðfellu S-kúrfu að öllum mældum breytum sem sýnir hvernig 

skrokkmálin þróast með aldri og þunginn er á báðum myndum til samanburðar við hin 

skrokkmálin. Viðauki 1 sýnir hverja jöfnu fyrir sig.  Jöfnurnar nýtast til að bera saman 

mælingar á nýjum tryppahópum til að meta vaxtarhraða.  R
2
 (R-Square) er á bilinu 0,61 – 

0,89, lægst fyrir breidd um bóga en hæst fyrir þunga.   

 

Mynd 9.  Þróun hæðar (herðar, bak, lend) og lengdar ásamt brjóstummáli og þunga með 

vaxandi aldri hjá Hólatryppunum á árabilinu 1994-2010.  

Mynd 10.  Þróun brjóstdýptar og breiddarmála (bógar, mjaðmahorn, lærleggstoppar) ásamt 

þunga með vaxandi aldri hjá Hólatryppunum á árabilinu 1994-2010. 

 

Mynd 9 sýnir glöggt skyldleika brjóstummáls og þyngdar.  Þá sést á sömu mynd hversu vel 

hæðarmálin fylgjast að en lengdarvöxturinn er hraðari.  Samkvæmt mynd 10 virðist breiddin 

að aftan aukast meira en breidd um bóga. 

5.2.2 Skrokkhlutföll 

Mynd 11 sýnir hvernig lengd, brjóstdýpt og hæð á lend þróast miðað við hæð á herðar þegar 

tryppin eldast.  Myndin byggir á hlutfallstölum byggðum á meðaltölum málanna við 

mismunandi aldur.  Mestar verða breytingarnar á hlutfallinu herðar/brjóstdýpt.  Herðarnar 

verða hærri en lendin þegar nálgast fullorðinsaldur og lengdin er orðin meiri en hæðin við 19 

mán. aldurinn.  

 
Mynd 11.  Breytingar á skrokkhlutföllum (meðaltöl) hjá Hólatryppunum með vaxandi aldri. 

5.2.3 Samband skrokkmála við þunga 

Tafla 14 sýnir línulegt samhengi milli skrokkmála og þunga samkvæmt jöfnunni  

Y=k+b1*X1+b2*X2+......+bn*Xn þar sem Y er þungi í kg, k er fasti og bn er margfeldisstuðull 

breytunnar Xn sem er í cm. 

 

Tafla 14.  Línulegt samband brjóstummáls, brjóstdýptar, lengdar og hæðar á herðar við 

líkamsþunga hjá Hólatryppunum. 

 

Breytur í jöfnunni R2 

Fasti Brjóstummál Brjóstdýpt Lengd Herðar 

k b1 b2 b3 b4 

Brjóstummál 0,796 -356,5 4,13 

   Brjóstummál, lengd 0,922 -492,6 1,36 

 

4,35 

 Brjóstummál, lengd, herðar 0,937 -624,5 1,04 

 

2,74 3,06 

Brjóstdýpt 0,894 -387,5 

 

11,82 

  Brjóstdýpt, lengd 0,935 -470,4 

 

6,07 3,14 

 Brjóstdýpt, lengd, herðar 0,939 -554,4 

 

4,63 2,61 1,83 

 

Breytan brjóstdýpt gefur betra línulegt samhengi við þyngd en brjóstummál.  Jöfnurnar gilda 

aðeins fyrir tryppi á aldursbilinu 7 til 43 mánaða.  Samhengið er sterkt í öllum tilfellum og 

batnar umtalsvert með því að bæta við lengd og hæð.   

5.2.4 Vöxtur yfir árið 

Mynd 12 byggir á Hólagögnum sem er safnað á tímabilinu 1996-2003 og er tilraun til að 

skoða hvort vöxturinn sé jafn alla mánuði ársins.  Hér þarf að taka tillit til þess að tryppum á 

bak við hvert meðaltal fækkar með aldrinum.  Flest eru þau við 7 mán. aldurinn eða 85 en 

einungis 11 við 46 mán. aldur. 

Mynd 12.  Meðaltöl fyrir brjóstummál, lengd, hæð á herðar og þyngd við mismunandi aldur 

hjá Hólatryppunum tímabilið 1996-2003.   

 

Þó svo að mögulegar skekkjur geti legið í myndinni vegna þess að ekki eru alltaf sömu folöld 

sem verið er að mæla á hverjum tíma, þá eru vísbendingar um stöðnun í vexti yfir mánuðina 

janúar-apríl, einkum á 2. og 3. vetri.   

5.3. Samanburður á íslensku rannsóknunum 

Myndir 13-16 sýna samanburð á formi vaxtarkúrfa á meðaltali skrokkmála úr tveimur 

íslenskum rannsóknum (Ingimar Sveinsson, 1994; Þorvaldur Árnason & Þorkell Bjarnason, 

1994) við þau meðaltöl skrokkmála sem komu útúr úrvinnslu Hólamælinganna.  

Samanburðurinn nær til hæðar á herðar (stangmál), þyngdar, brjóstmáls og lengdar.  Meðaltal 

fyrir stangarmál hæðar á herðar á nýfæddum folöldum úr gögnum Ingimars Sveinssonar 

(1994) er umreiknað sem 95% frá bandmáli sem er svipað hlutfall og var á sömu tryppum í 

seinni mælingum. 

 



41 

 
Mynd 13.  Samanburður á hæð á herðar (stangarmál) milli rannsóknar Ingimars Sveinssonar 

(1994), Þorvaldar Árnasonar og Þorkels Bjarnasonar (1994) og Hólamælinganna. 

 

 
Mynd 14.  Samanburður á bollengd milli rannsóknar Ingimars Sveinssonar (1994), Þorvaldar 

Árnasonar og Þorkels Bjarnasonar (1994) og Hólamælinganna. 

Mynd 15.  Samanburður á brjóstummáli milli rannsóknar Ingimars Sveinssonar (1994), 

Þorvaldar Árnasonar og Þorkels Bjarnasonar (1994) og Hólamælinganna. 

 

 
Mynd 16.  Samanburður á þunga milli rannsóknar Ingimars Sveinssonar (1994), Þorvaldar 

Árnasonar og Þorkels Bjarnasonar (1994) og Hólamælinganna. 

 

Tryppin á Hólum árin 1996-2010 virðast vera stærst og þyngst samanborið við tryppin úr eldri 

rannsóknum.  Það vekur athygli að meðaltöl Ingimars Sveinssonar (1994) sýna meiri bollengd 

en hinar rannsóknirnar.  Áhrif vetrarins á vöxt og sérstaklega brjóstummál og þunga koma 

glöggt í ljós í rannsókn Ingimars Sveinssonar (1994) og í Hólamælingunum.  Slíkt kemur ekki 

fram í gögnum Þorvaldar Árnasonar og Þorkels Bjarnasonar (1994) þar sem einungis er mælt 

einu sinni á ári.  Gera verður ráð fyrir talsverðri skekkju í Hólagögnunum sem ýkir þessa 

vaxtarstöðnun þar sem einungis hluti tryppanna var vigtaður að vori eða fram til 2003.  Bak 

við vetrarmælingarnar eru hins vegar öll mæld tryppi á mælingatímabilinu.   

5.4. Umræður 

5.4.1 Gagnasöfnun og úrvinnsla 

Þó að ekki finnist nákvæm lýsing á fóðrun stóðsins frá ári til árs, þá má ætla að svipuð 

umhirða hafi verið þann tíma sem mælingarnar ná til.  Eysteinn Steingrímsson og Gunnar 

Rögnvaldsson voru bústjórar mestan hluta tímabilsins og allt hey verkað í rúllur eða ferbagga.  

Hryssur og tryppi fá meðalgott hey, salt og steinefni eins og þau geta étið allan veturinn, og 

folöldin ganga undir mæðrum sínum fram undir vor.  Það er grösugt á sumarbeitinni í 

Hjaltadalnum og rúmt í högum.  Þá er ormalyf gefið reglulega.  Af þessu má ráða að fóðrun 

og umhirða stóðsins er eins og best gerist hérlendis.   

 

Gögnin sem hér hafa verið gerð upp líða nokkuð fyrir að vissar upplýsingar vantar.  Fyrir 

síðari tíma  væri vissulega hægt að bæta upplýsingasöfnun með tiltölulega lítilli fyrirhöfn t.d. 

með því að halda dagbók um umhirðu stóðsins þar sem fram kæmi beitarsvæði, hópaskipting 

og fjöldi á hverjum tíma, hvaða hey er gefið (heyefnagreiningar), hversu mikið gefið af heyi, 

hvenær ormalyf er gefið, ástand beitarinnar og skrá sérstök frávik t.d. vegna veikinda eða 

sérstaks tíðafars.  Ef svona dagbók væri tekin upp þyrfti að hugsa vel hvaða atriði á að skrá og 

hafa skráninguna skýra og einfalda til að auðvelda úrvinnslu þegar vöxturinn verður skoðaður 

næst, t.d. eftir 15 ár. 

 

Víkingur Gunnarsson, deildarstjóri hestafræðideildar á Hólum, hefur haft yfirumsjón með að 

mæla folöld og tryppi allan mælingatímann sem tryggir ákveðið samræmi milli mælinga allt 

tímabilið.  Gott hefði verið að vita fæðingardag folaldanna til að geta miðað við nákvæman 

aldur því árstími getur haft áhrif á stærð folalda.  Þá getur munað miklu á þroska í fyrstu 

mælingu hvort folaldið er fætt í byrjun maí eða lok ágúst.  Það flækir nokkuð uppgjörið á 

gögnunum ef ekki er mælt á sama tíma ársins ár eftir ár og ef frávikið skiptir vikum er 

nauðsynlegt að leiðrétta fyrir því.  Eitt af því áhugaverðasta í gögnunum er árstíðabundinn 

munur á vexti.  Því er eftirsjá í apríl-maí mælingunni sem hefur verið sleppt undanfarin ár og 

ekki hægt að meta úrfrá gögnunum hvort hæging á vexti frá janúar-maí sé enn til staðar.  

Einnig væri áhugavert að hafa mælingu að hausti til að sjá hvernig haustbeitin er að duga.  

Það mætti t.d. hugsa sér mælingadagana 15. janúar, 15. maí og 15. september.  Þá hefði verið 

áhugavert að fylgja tryppunum lengur eftir, t.d. til 5 vetra aldurs til að sjá hvernig vöxturinn 

skilar sér í stærð fullvaxinna hrossa en mældum tryppum fækkar verulega eftir 3ja vetra 

aldurinn. 

Allar mælibreytur eru normaldreifðar innan hvers aldurshóps og henta þannig til 

tölfræðiúrvinnslu.  Einnig eru ágætlega margar mælingar í hverjum aldursflokki til 3ja vetra 

aldurs þar sem janúar-febrúar mælingarnar eru 116, 94 og 90.  Apríl-maí mælingarnar eru 58, 

39 og 54.  Það er þó veikleiki gagnanna að nákvæmlega sömu einstaklingarnir skuli ekki hafa 

verið mældir bæði vetur og vor allan mælingatímann fram til 5 vetra aldurs.  Hafa þarf í huga 

við túlkun niðurstaðna að mælingarnar eru ekki gögn úr skipulegri vaxtarrannsókn með 

stöðluðum aðstæðum, heldur mælingar gerðar til að kenna nemendum hvernig skrokkmál eru 

tekin af hrossum sem og hvernig folöld og tryppi vaxa og þroskast. Það eru því margir 

óþekktir umhverfisþættir sem geta haft áhrif og fara verður varlega í að draga ályktanir. 

5.4.2 Vaxtarkúrfur og skrokkhlutföll 

Allar mælibreytur fyrir vöxt féllu að S-kúrfunni, Y = e (b0 + (b1 / X)), með R
2
 á bilinu 0,61 – 

0,89 (sjá viðauka 1) en hafa þarf í huga að þær gilda einungis fyrir aldursbilið 7 - 43 mán.  

Santos, Souza, Oliveira og Sereno (1999) prófuðu 6 mismunandi jöfnur til að skýra 

hæðarvöxt fyrir 26 Pantaneiro hesta.  Mælingarnar náðu frá fæðingu folaldanna til 36 mán. 

aldurs.  Prófaðar voru vaxtarjöfnur kenndar við Brody, Richards, Gompertz, Morgan-Mercer-

Flodin og Weibull auk logistic vaxtarjöfnunnar.  Weibull vaxtarjafnan (Ht = a - be
-kt^δ

) lýsti 

sambandi aldurs og hæðar best þar sem a er meðalhæð fullvaxinna hesta, b er mismunur 

meðalhæðar og fæðingarhæðar, k og δ eru fastar og t er aldurinn í árum.  Santos o.fl (1999) 

reiknuðu fasta (k og δ) útfrá hverjum einstakling fyrir sig og bjuggu til vaxtarkúrfur fyrir 

hesta og hryssur þar sem k var 1,472 fyrir hryssur og 1,360 fyrir hesta en δ var 0,732 fyrir 

hryssur og 0,835 fyrir hryssur.   Hugsanlega gefur Weibull vaxtarjafnan jafn góða eða betri 

nálgun á raunverulegan vöxt en S-kúrfa SPSS gefur, en fastarnir sem Santos o.fl. (1999) 

fundu virtust við prófun ekki gefa góða samsvörun við Hólagögnin enda fundnir fyrir annað 

hestakyn.  Formúlan krefst þess að fæðingarhæð einstaklingsins og fullorðinshæð stofnsins 

séu þekktar stærðir. 

 

Vöxturinn fyrstu mánuðina í lífi folalda er mjög mikill og fjarar síðan út með aldrinum á 

mismunandi tíma eftir því um hvaða skrokkmál er að ræða.  Með því að skipta S-kúrfunni upp 

í fleiri vaxtarskeið má beita línulegri aðfellu að gögnunum.  Þetta hefur verið reynt fyrir 

nokkur mál hjá thoroughbred eins og þunga, brjóstummál, hæð á herðar, hæð á lend og lengd 

(Staniar, 2004).  Í þeirri rannsókn var gögnunum skipt upp í aldursbilin 0-180 daga og 180-

550 daga en folöldin voru vanin undan við 180 daga aldurinn.  Þannig fengust tvær beinar 

línur með mismunandi halla sem lýstu gögnunum.   

 

Það er ekkert sem kemur á óvart í vaxtarkúrfunum og öll skrokkmál eru enn á uppleið við 43 

mán. aldurinn þótt verulega hafi hægst á vextinum ef undan er skilið þyngdaraukning og 

brjóstummál sem eru mjög tengdar stærðir (sjá mynd 9).  Þá er greinilegt á mynd 9 hversu 

miklu hærri folöldin eru á herðar en þau eru löng við 7 mán. aldurinn og lengdin dregur síðan 

jafnt og þétt á allan vaxtartímann.  Þetta samræmist mjög vel fullyrðingum Bennett (2008) um 

að hryggsúlan þroskist síðast af beinum líkamans.  Þá kemur það líka fram í kafla 4, þar sem 

mál sýndra hrossa á Íslandi 1990-2009 eru skoðuð, að lengdin er að aukast meira en hæð á 

herðar eftir 4 vetra aldurinn.  Í sömu gögnum má þó sjá að hlutfallið lengd/hæð á herðar er að 

lækka á undanförnum áratugum og er komið niður í 1,007 fyrir hestana en er 1,02 fyrir 

hryssurnar á síðasta tímabilinu. Sýnd hross hafa því verið að hækka hlutfallslega meira á 

herðar en lengjast á skrokk síðari ár. Það væri áhugavert rannsóknarefni að finna út hvort 

aukin fóðrun ungviðis sé að hafa áhrif á þetta hlutfall eða hvort ræktunarstefnan og í kjölfarið 

erfðaáhrif ráði þessari breytingu, eða sambland af hvoru tveggja.  Rökin fyrir því að fóðrun 

hafi áhrif eru þau að hæðarvöxtur og lofthæð hesta ráðist fyrr á ævinni en lengdarvöxturinn, 

eins og vaxtarkúrfurnar staðfesta, og bætt fóðrun ungviðis hafi þannig meiri áhrif á hæð en 

lengd.  Hlutfallið lengd/hæð á herðar hefur hagnýtt gildi en Friðrik M. Sigurðsson (2006) fann 

marktæk áhrif þess að lækkandi hlutfall leiddi til aukinnar hættu á ágripum hrossa í 

kynbótasýningu.  Mynd 9 og 11 sýna að folöldin eru hærri á lend en herðar við 7 mán. aldur 

en þessi munur fjarar út þegar líður á vaxtartímann.  Þessi þáttur var ekki skoðaður fyrir sýnd 

hross og því ekki hægt að segja hvort þetta hlutfall sé að breytast.  Það skrokkhlutfall sem 

breytist hvað mest á vaxtartímanum er hlutfallið hæð á herðar/brjóstdýpt en það fer úr 2,4 

niður í 2,1 frá 7 til 43 mán. aldurs (sjá mynd 11).  Það er athyglisvert að í Worldfeng-

niðurstöðunum kom í ljós að þetta hlutfall er að hækka hjá fullorðnum hrossum undanfarna 

áratugi sem þýðir jafnframt að hrossin eru að verða bolléttari.  Eins og fyrir hlutfallið 

lengd/hæð á herðar er ekki hægt að greina í sundur áhrif erfða og fóðrunar á hlutfallið hæð á 

herðar/brjóstdýpt en eitt af ræktunarmarkmiðunum í íslenskri hrossarækt síðustu áratugi er 

léttur bolur (reglugerð nr. 948/2002 um uppruna og ræktun íslenska hestsins) og því rökrétt að 

ætla að valið hafi verið fyrir bolléttum hrossum.  

5.4.3 Samband skrokkmála við líkamsþunga 

Einfaldasta nálgunin til að finna þunga hesta útfrá málum er að hugsa sér skrokk hestsins eins 

og tunnu sem þarf að reikna rúmmálið á og margfalda með fasta sem endurspeglar 

meðalrúmþyngd skrokksins.  Jafnan fyrir rúmmálið er þá V = (G
2
 x B) / 4π þar sem V er 

rúmmál, G er brjóstummál og B er lengd.  Til þess að finna þyngdina þarf síðan að margfalda 

með fasta fyrir rúmþyngd (Staniar, 2004).  Ýmsar útgáfur eru til af jöfnum fyrir þyngd þar 

sem brjóstummál kemur við sögu ásamt fasta og fleiri breytum eins og t.d. lengd og kyn 

(hestar eða hryssur) til að skýra línulegt samhengi milli skrokkmála og þunga.  Það er hagnýtt 

að þekkja samband skrokkmála við líkamsþunga þar sem fóðurþarfir miðast gjarnan við 

þunga en vigtun hrossa krefst stórgripavigtar sem ekki er eins meðfærileg og málband og 

mælistöng Með því að nota öll 13 skrokkmálin í rannsókn Þorvaldar Árnasonar og Þorkels 

Bjarnasonar (1994) til að námunda þyngd fékkst samhengi uppá 0,96 (R
2
).  Það sem kom á 

óvart í Hólagögnunum var hversu gott samhengi var á milli brjóstdýptar og þunga eða 0,894 

(R
2
).  Með því að nota brjóstdýpt og lengd er skýringarhlutfallið (R

2
) 0,935 sem verður að 

teljast ásættanlegt að nota ef stórgripavigt er ekki til staðar.  Þó að brjóstdýpt hafi gefið betri 

nálgun en brjóstummál fyrir þennan hóp gæti annað orðið uppá teningnum í hópi þar sem 

holdafar er mjög breytilegt því ef einstaklingur leggur af minnkar brjóstummálið en ekki 

brjóstdýptin.  Því er ekki hægt að fullyrða að samhengið brjóstdýpt – þungi eigi við fyrir 

tryppi við aðrar aðstæður og alls ekki fyrir annað aldursbil en 7-43 mán. 

5.4.4 Mismikill vöxtur eftir árstíðum 

Greining á vexti Hólatryppanna á árunum 1996-2003 sýndi árstíðabundinn mun á vexti sem 

kom glöggt fram í þunga og brjóstummáli (mynd 12).  Þessi munur er enn skýrari í gögnum 

Ingimars Sveinssonar (1994) þar sem tryppin beinlínis léttast yfir veturinn (sjá mynd 16), ekki 

ósvipað og í niðurstöðum Dawson o.fl. (1945) sem sjá má á mynd 3.  Þetta verður ekki greint 

í gögnum Þorvaldar Árnasonar og Þorkels Bjarnasonar (1994) enda var þá bara mælt einu 

sinni á ári, sem undirstrikar mikilvægi þess í vaxtarrannsóknum að mæla oftar á árinu til að 

skilja hvenær og hvernig tryppin eru að vaxa.  Það verður að teljast líklegt að hrossin sem 

Þorvaldur Árnason og Þorkell Bjarnason (1994) fylgdust með hafi einnig haft ójafnan 

árstíðabundinn vöxt með niðursveiflu í vexti yfir vetrartímann.  Samkvæmt 

Hólamælingunum,  Ingimari Sveinssyni (1994) og Dawson o.fl. (1945) er þetta fyrst og 

fremst áberandi á 2. og 3. vetri en ekki eins áberandi á 1. vetri.  Þessar vaxtarsveiflur sem 

endurspeglast í þunga koma ekki fram í gögnum Saastamoinen (1990b) fyrir finnska hestinn 

(sjá mynd 3).  Þá er eftirtektarvert hvað hæðarvöxturinn verður fyrir litlum áhrifum í þessum 

sömu rannsóknum.  Það er ekki ljóst hvort þessi óregla í þyngdarvexti innan ákveðinna marka 

hefur áhrif á stærð og þroska hestsins ef sumarbeitin býður uppá uppbótarvöxt.  Erlendar 

rannsóknir á fóðrun til aukins vaxtar virðast fyrst og fremst hafa að markmiði að flýta 

þroskanum til að hesturinn verði fyrr tilbúinn til keppni, frekar en að tryggja heilbrigðan 

fullorðinn hest af eðlilegri stærð og þroska (Martin-Rosset & Ellis, 2004; Pagan, 2005).  

Kappeldi og hámarksvöxtur hefur ekki verið markmið fyrir íslenska hestinn á sama hátt og 

fyrir t.d Thoroughbred sem er notaður til kappreiða strax á öðru ári. 

 

Ef ætlunin er að bæta vöxt íslenskra hrossa í ljósi fyrirliggjandi þekkingar er nærtækast að 

skoða sérstaklega fóðrunina fyrsta árið þegar beinvöxtur er hraðastur og vetrarvöxtinn þegar 

tryppin eru á 2. og 3. ári og hætta virðist á léttingu yfir veturinn.  Hafa þarf í huga að 

trénisinnihald beitargróðurs eykst þegar líður á sumarið og um leið minnkar meltanleiki 

gróðursins og þar með bæði prótein og orka á hvert kg þurrefnis.  Hross bregðast við auknu 

trénisinnihaldi með því að verja auknum tíma á beit þannig að hvíldin verður styttri og beitin 

stjórnast af magafylli (Ólafur Guðmundsson, 1994).  Ingvi Þorsteinsson og Gunnar Ólafsson 

(1969) skoðuðu meltanleika og efnainnihald úthagagróðurs í Heiðmörk og Hvanneyri  Þar 

kemur fram að meltanleikinn lækkar allt sumarið en veruleg lækkun verður þegar komið er 

fram í september.  Próteininnihaldið er hæst frá 15. maí til 1. júní og fer þá lækkandi, er orðið 

lágt í lok ágúst og nær lágmarki kringum 1. október.  Fosfórinn fylgir svipuðu ferli og 

próteinið en kalsíum eykst þegar líður á sumarið og nær hámarki í september-nóvember og fer 

þá lækkandi.  Það þarf því að huga að beitinni í lok september, jafnvel þótt tíð sé góð.  

Hugsanlega er orka, prótein og steinefni í úthagagróðri orðin takmarkandi fyrir vöxt folalda 

og tryppa strax snemma á haustin og forvitnilegt væri að skoða nánar hvort þá strax hægist á 

vextinum. 

 

Meðaltal meltanleika, orku og próteins á tímabilinu 1995-2009 í Hólaheyjunum kemur fram í 

viðauka 3.  Meðaltöl fyrir tímabilið í heild er 66% meltanleiki, 0,74 Fe/kg þe. af orku og 140 

g/kg þe. af hrápróteini.  Talsverður breytileiki var innan sýna hvers árs og því ekki hægt að 

segja til um hvaða hey folöldin og tryppin fengu en engu að síður gefa meðaltalstölurnar 

vísbendingu um gæði heyjanna á tímabilinu.  Sem dæmi getur tryppi sem er 12 mán. og 257 

kg (sjá töflu 9) étið að hámarki um 2,5% af þyng sinni af þurrefni. Hámarksát er þá 6,4 kg af 

þurrefni sem gefur 4,75 Fe og 900 g hráprótein.  Miðað við töflu 9 eru þarfirnar fyrir 

hráprótein 677 g og eru þannig vel uppfylltar.  Orkuþarfir til vaxtar og viðhalds má meta 

samkvæmt eftirfarandi jöfnum (Austbø, 1997): 

 Orkuþarfir til vaxtar (FEh) = daglegur vöxtur * (1350 + 67,94 * aldur - 1,093 * aldur
2
) 

þar sem aldurinn er í mán. og vöxturinn í kg/dag.   

 Orkuþarfir (FEh) til viðhalds = 0,044 * þungi
0,75

 þar sem þunginn er í kg. 

Ef settar eru inn forsendurnar að lífþungi sé 257 kg og vöxturinn sé 0,274 kg/dag (National 

Research Council, 2007, fyrir aldursbilið 12-18 mán.) fæst að orkuþarfirnar séu 2,82 FEh til 

viðhalds og 0,55 til vaxtar sem gefur samtals 3,37 FEh.  Í dæminu er miðað við að Fe 

(fitunarfóðureiningar) jafngildi FEh (hestafóðureiningar).  Samkvæmt þessu er ljóst að 

meðalgott hey á Hólabúinu á að fullnægja þörfum 12 mán. tryppis til viðhalds og vaxtar fyrir 

bæði orku og prótein. 

5.4.5 Samanburður á skrokkmálum Hólatryppa við eldri íslenskar mælingar. 

Samanburður á skrokkmálum Hólatryppanna við eldri íslenskar mælingar á vexti hrossa (sbr. 

myndir 13-16) sýndi að Hólatryppin eru hæst  á herðar, þyngst og með mesta brjóstummálið.  

Í ljósi þess kemur á óvart að tryppin sem Ingimar Sveinsson (1994) mældi eru að meðaltali 

skrokklengri.  Hugsanlega er skýringa að leita í mæliskekkju eða mismunandi arfbundnu 

vaxtarlagi.  Það samræmist ágætlega niðurstöðunum fyrir sýnd kynbótahross (1990-2009) að 

Hólamælingarnar sem taka til tímabilsins 1996-2010 sýni meiri vöxt en elstu mælingarnar hjá 

Þorvaldi og Þorkeli (1994) sem gerðar voru á tímabilinu 1969-1990.  Þessi munur á hæð á 

herðar er u.þ.b. 6 cm við 42 mánaða aldurinn milli Hólagagnanna og rannsókn Þorvaldar og 

Þorkels.  Það má benda á marga þætti í fóðrun og umhverfi sem gætu haft áhrif á aukinn vöxt 

í seinni tíð.  Fyrst er að nefna að síðan 1995 hafa folöldin gengið undir mæðrum sínum fram í 

apríl-maí sem gæti skipt miklu fyrir þetta aldursbil á meðan þau hafa mesta getu til vaxtar.  Þá 

hafa vetur verið snjóléttari síðustu ár en í skýrslu vísindanefndar um loftslagsbreytingar  

kemur fram að snjóbráðnun á norðurhveli jarðar hefur færst fram um 2 vikur á tímabilinu 

1970-2000.  Í sömu skýrslu segir að á tímabilinu 1981-2005 hafi hlýnunin á jörðinni verið um 

0,18 °C á áratug og vísbendingar um að þær séu meiri á Íslandi (Halldór Björnsson o.fl., 

2008).  Þá eru einnig dæmi um mjög erfið ár og kuldasumur eins og 1979, þannig að ótvírætt 

hefur veðurfarið verið hagstæðara eftir 1990 samanborið við tímabilið 1970-1990.  Þá hefur 

sauðfé á afrétt fækkað verulega, t.d. í Hjaltadalnum, sem dregur úr beitarsamkeppni fyrir 

hrossin.  Fæddum folöldum á Hólum hefur fækkað á mælingatímabilinu sem hugsanlega 

dregur úr innbyrðis samkeppni í stóðinu.  Bætt tækni við heyverkun með tilkomu 

rúlluvæðingarinnar hefur án efa bætt heygæði og gert heyöflun öruggari.  Rúllurnar eru 

jafnframt auðveldar til að gefa út svo tæknilega hefur orðið þægilegra að gefa stóðhrossunum.  

Bætt rútína við ormalyfsgjöf kann að hafa mikið að segja til að bæta þrif hópsins í heild og 

ekki síst folaldanna. 

 

Stærð foreldra Hólatryppanna kann að hafa áhrif í gegnum erfðir ef foreldrarnir eru stærri en 

almennt gerist í stofninum.  Í viðauka 4 getur að líta töflu sem sýna hæð á herðar allra sýndra 

foreldra samkvæmt máli í Worldfeng (Bændasamtök Íslands, 2010) sem eiga afkvæmi með 

samtals 10 eða fleiri mælingar í gagnasafninu (hvert afkvæmi getur mest hafa náð 8 

mælingum í gagnasafninu).  Þar kemur fram að vegið meðaltal fyrir hæð á herðar hjá 

hestunum er 141,11 og hjá hryssunum er það 141,94.  Sambærileg meðaltöl samkvæmt 

Worldfeng-niðurstöðunum fyrir hross fædd 2000-2004 er 141,3 fyrir hestana og 139,8 fyrir 

hryssurnar.  Hestarnir sem hafa verið notaðir eru því að meðaltali ekki stærri en meðaltal 

sýndra hesta á landsvísu en hryssurnar hins vegar um 2 cm hærri en nýlegt meðaltal 

hryssustofnsins.  Það verður að teljast líklegt að stærð hryssnanna hafi jákvæð áhrif á stærð 

afkvæmanna þannig að þær fæði stærri folöld vegna stærri legköku, svokölluð móðuráhrif 

(Allen o.fl., 2002).  Þá skila stórar hryssur erfðaefni fyrir mikilli fullorðinsstærð til afkvæma 

sinna (Þorvaldur Árnason, 1975; Saastamoinen, 1990b).  Ef við bætist góð fóðrun fær mikil 

vaxtargeta notið sín.  

5.5. Frekari rannsóknir 

5.5.1 Mæling folalda og tryppa á Hólum 

Þótt Hólamælingarnar séu ekki byggðar upp sem rannsókn gefa þau engu að síður mikilvægar 

upplýsingar og mikilvægt að þeim verði safnað áfram til að halda samfellu í mælingunum.  

Það má bæta gögnin talsvert án þess að kosta miklu til eins og fram kemur í umræðum um 

gögnin.  Það er mikilvægt að taka upp vormælingu aftur til að geta fengið fram vöxtinn yfir 

veturinn sem er líklegasti tíminn þar sem vöxtur getur staðnað og þar liggja um leið tækifærin 

til að gera betur.  Dagsetning köstunar er mikilvæg til að aldurinn verði sem réttastur og 

áhugavert að vita stærð folaldanna nýkastaðra þótt ekki væri nema brjóstummál.  Jafnframt 

væri spennandi að nota Hólatryppin til að meta sumar- og haustvöxt en þá þyrfti að bæta við 

haustmælingu.  Þægilegast væri fyrir framtíðaruppgjör gagnanna að hafa nokkuð nákvæmlega 

4 mánuði milli mælinga og láta muna sem minnstu á milli ára. 

5.5.2 Mögulegur vaxtarhraði 

Það væri áhugavert að skoða hversu hratt folöld og tryppi geta vaxið við ríflega gjöf af orku, 

próteinum, steinefnum og vítamínum yfir vetrartímann og  á góðri úthagabeit yfir sumarið.  

Til samanburðar ætti að hafa einn eða fleiri hópa á hóflegri fóðurgjöf.  Fylgja þyrfti sömu 

einstaklingum eftir frá fæðingu til 5 ára aldurs og meta skammtímaáhrif á vaxtarhraða og ekki 

síður langtímaáhrif á stærð og heilbrigði sem og hvort miklu eldi geti mögulega fylgt einhver 

stoðkerfisvandamál. Erlendis er þekkt að ákveðnir beinasjúkdómar geta tengst hröðum vexti 

(Pagan, 2005; National Research Council, 2007). 

5.5.3 Vöxtur fyrsta árið 

Folöldin vaxa hraðast fyrsta árið sem gerir það áhugavert að skoða það tímabil sérstaklega 

með mánaðarlegum mælingum á vexti.  Frá hagnýtu sjónarmiði er mikilvægt að skoða 

hvernig þau þroskast við mismunandi umhverfisaðstæður á sumar- og haustbeit, t.d. hvernig 

góð haustbeit skilar sér í vexti og undirbúningi fyrir veturinn.  Sama má segja um að bera 

saman þroska folalda sem ganga undir seinni part vetrar og hin sem fóðruð eru án 

móðurmjólkur t.d. frá áramótum en eru á heppilegu fóðri til vaxtar.  Þessi sama rannsókn gæti 

nýst til að skýra betur samhengi þyngdar við skrokkmál sem hefur hagnýtt gildi til að meta 

vöxt og þroska folalda þar sem vigtun verður ekki við komið.  

5.5.4 Átgeta íslenskra hesta 

Hestar hafa þann eiginleika umfram jórturdýr að bregðast við lakara fóðri með því að éta 

meira svo fremi sem nóg er til (Ólafur Guðmundsson, 1994).  Það hefði hagnýtt gildi að vita 

hversu mikið íslensk hross á öllum aldri geta innbyrt og nýtt sér af gróffóðri enda ræður þessi 

eiginleiki miklu um hvernig haust- og vetrarbeit nýtist sem og frjálst át af heyi af mismunandi 

gæðum. 

6. Ályktanir/lokaorð 
Íslenski hesturinn er að stækka samkvæmt skrokkmálum sýndra kynbótahrossa sem skráð eru 

í Worldfeng.  Samanburður á niðurstöðum vaxtarmælinga Þorvaldar Árnasonar og Þorkels 

Bjarnasonar (1994), Ingimars Sveinssonar (1994) og Hólaskóla benda til þess sama.  Líklegt 

er að þarna fari saman kynbætur í átt að stærri hrossum, meira og betra hey með tilkomu 

bættrar tækni við heyskap og bætt umhirða og fóðrun í uppvexti hrossa.  Fyrsta árið eru 

folöldin að vaxa hraðast og þá þarf að vanda sérstaklega til fóðrunarinnar allt árið og gæta 

þess að hryssurnar séu í góðu ásigkomulagi við köstun til að þær mjólki vel (Doreau & 

Martuzzi, 2006).  Hætta er á vaxtarstöðnun 2. og 3. veturinn og þarf að reyna að draga úr 

henni með flokkun hrossanna (draga úr samkeppni), góðum aðbúnaði (skjól, rými til 

hreyfingar) og aðgangi að fóðri af fullnægjandi gæðum. Brýnt er að setja í gang frekari 

rannsóknir sem sýna hvernig skal fóðra folöld og tryppi til að tryggja eðlilegan þroska og 

heilbrigði þeirra. 

Viðauki 1.  Aðfella að S kúrfu, Y = e (b0 + (b1 / X)) þar sem X er aldur í dögum en b0 og 

b1 eru stuðlar sem gefa minnsta mögulega frávik frá mælipunktunum. 

 
Aldur-

dagar Herðar Bak Lend 

Brjóst-

dýpt Lengd Bógar 

Mjaðma-

horn 

Lærleggs-

toppar 

Brjóst-

ummál Þungi 

b0 4,9464 4,8909 4,9518 4,1917 4,9991 3,6246 3,9228 3,8519 5,1764 6,0294 

b1 -39,371 
-

35,018 
-

35,388 -64,399 
-

56,096 
-

55,585 -79,632 -72,634 -57,432 
-

172,19 

R2 0,843 0,812 0,814 0,866 0,857 0,606 0,822 0,790 0,718 0,887 

           Aldur-

dagar Herðar Bak Lend 

Brjóst-

dýpt Lengd Bógar 

Mjaðma-

horn 

Lærleggs-

toppar 

Brjóst-

ummál Þungi 

200 115,5 111,7 118,5 47,9 112,0 28,4 33,9 32,7 132,9 175,6 

400 127,5 121,9 129,5 56,3 128,9 32,6 41,4 39,3 153,4 270,1 

600 131,7 125,5 133,3 59,4 135,0 34,2 44,3 41,7 160,9 311,8 

800 133,9 127,4 135,3 61,0 138,2 35,0 45,8 43,0 164,8 335,0 

1000 135,2 128,5 136,5 62,0 140,2 35,5 46,7 43,8 167,2 349,7 

1200 136,1 129,2 137,3 62,7 141,5 35,8 47,3 44,3 168,8 359,9 

1400 136,8 129,8 137,9 63,2 142,5 36,0 47,7 44,7 169,9 367,4 

Viðauki 2.  Meðaltöl, fjöldi mælinga og staðalfrávik fyrir allar mældar breytur og 

holdstigun í Hólagögnunum. 

Meðaltal 117,8 113,2 120,1 49,3 115,0 29,3 35,6 34,0 137,6 192,5 3,36 

Fjöldi 116 115 115 83 79 114 114 113 115 115 69 

Staðalfrávik 3,8 3,7 4,3 2,3 4,7 2,3 2,3 2,2 8,7 24,3 0,40 

10 

Meðaltal 123,5 119,0 126,1 52,8 122,7 31,5 37,9 36,0 144,1 227,8 3,18 

Fjöldi 58 58 58 31 23 37 37 37 49 62 17 

Staðalfrávik 3,1 3,3 3,5 2,1 4,6 1,6 1,9 1,9 6,7 23,7 0,46 

19 

Meðaltal 131,2 125,2 133,0 59,0 134,1 33,7 43,5 41,3 160,6 305,5 3,29 

Fjöldi 94 94 94 77 72 94 94 94 94 94 59 

Staðalfrávik 3,1 3,0 3,2 1,9 3,8 2,1 2,0 2,0 7,8 23,6 0,31 

22 

Meðaltal 132,0 126,0 133,8 59,3 133,3 34,9 44,5 40,8 157,1 303,4 3,50 

Fjöldi 39 39 39 23 18 32 32 32 32 40 5 

Staðalfrávik 2,6 2,6 3,0 1,8 3,4 2,3 2,1 1,7 6,9 24,0 0,35 

31 

Meðaltal 135,3 128,6 136,4 62,4 141,1 35,4 46,9 44,2 169,8 354,1 3,36 

Fjöldi 90 90 90 65 60 90 90 90 87 90 54 

Staðalfrávik 3,1 3,0 3,2 2,4 4,3 2,3 2,1 1,8 9,1 24,2 0,37 

34 

Meðaltal 135,5 128,1 136,3 62,3 140,7 35,4 47,3 44,2 166,2 356,5 3,54 

Fjöldi 54 54 54 29 18 43 43 43 43 54 17 

Staðalfrávik 3,5 3,3 3,1 1,5 5,4 1,9 2,2 2,0 6,8 22,6 0,20 

43 

Meðaltal 137,5 129,7 137,7 64,5 145,0 36,5 48,9 45,4 175,6 384,0 3,45 

Fjöldi 21 21 21 11 12 21 21 21 21 23 16 

Staðalfrávik 3,6 3,4 3,4 1,8 3,0 2,2 2,2 3,4 7,5 35,1 0,41 

46 

Meðaltal 138,1 129,7 136,7 

  

35,2 48,4 44,6 176,4 377,3 3,39 

Fjöldi 10 10 10 

  

10 10 10 10 11 7 

Staðalfrávik 3,8 4,4 4,0 

  

1,4 1,4 2,5 7,8 23,1 0,3 

Viðauki 3.  Yfirlit yfir meltanleika (melt./kg þe), orkugildi (Fe/kg þe.) og próteininnihald 

(g/kg) heyja á Hólabúinu á árabilinu 1995 – 2009.  Tölurnar eru meðaltöl allar heysýna 

hvers árs fyrir sig.  Ekki fundust tölur fyrir árin 1999 og 2005. 

 

Ár Meltanleiki % Fe/kg þe. Prótein/kg þe. 

1995 68 0,77 162 

1996 69 0,78 141 

1997 62 0,68 176 

1998 70 0,79 156 

1999 

   2000 65 0,73 157 

2001 69 0,78 155 

2002 63 0,69 124 

2003 67 0,75 105 

2004 65 0,73 116 

2005 

   2006 64 0,70 140 

2007 65 0,72 123 

2008 67 0,75 131 

2009 64 0,71 135 

Meðaltal 66 0,74 140 

Viðauki 4.  Hæð á herðar hjá feðrum og mæðrum sem hafa 10 eða fleiri mælingar á 

afkvæmum í Hólagögnunum (Bændasamtök Íslands, 2010).  

 

Feður Mælingar Hæð á herðar  Mæður Mælingar Hæð á herðar 

Kormákur 36 141  Þrenna 49 145 

Kolfinnur 32 150  Birta 36 139 

Markús 27 140  Þíða 35 140 

Logi 20 137  Eldey 30 142 

Jór 18 138  Þrá 30 143 

Kveikur 18 143  Þóra 25 145 

Gustur 16 136  Björk 23 140 

Kjarni 16 142  Þröm 22 138 

Nagli 16 140  Þokkabót 20 141 

Kraflar 14 140  Lýsa 19 142 

Sesar 14 144  Þilja 19 141 

Oddur 13 136  Þöll 19 146 

Óskar 13 143  Þula 17 142 

Vafi 11 139  Blíða 16 141 

Hrynjandi 10 139  Máría 16 142 

Samtals 274 

 

 Bjóla 14 141 

Vegið meðaltal - feður 141,11  Þórkatla 12 142 

   

 Þóra 10 145 

   

 Samtals 412 

 

   

 Vegið meðaltal - mæður 141,94 

 




